မြန်မာ သတင်းလွှာ
a l t e r n a t i v e   a s e a n   n e t w o r k   o n   b u r m a
campaigns, advocacy & capacity-building for human rights & democracy

အမှတ် ၆၅                                                                                                                         ၂၀၁၂ ခု မေလ

· ကချင်ပြည်နယ်နှင့် ရှမ်းပြည်နယ်မြောက်ပိုင်းတွင် တပ်မတော်က စစ်ပွဲကို အရှိန်မြှင့်လာရာ ကချင်ပြည်နယ်တွင် တပ်စွဲထားသည့် တပ်ရင်းအရေ အတွက် သုံးဆတိုးလာခြင်း

· ကချင်ပြည်လွတ်လပ်ရေးတပ်မတော် KIA အပေါ်ထိုးစစ်များ၏ အစိတ်အပိုင်းအဖြစ် တပ်မတော်စစ်သားများက အရပ်သားများကို ဆက်လက်မုဒိမ်းကျင့် ညှဉ်းပန်းနှိပ်စက်နေပြီး ပြည်တွင်းအိုးအိမ်စွန့် ဒုက္ခသည် IDP များမှာ လုံလောက်သည့်အစာရေစာနှင့် သင့်တင့် သည့်ခိုကိုးရာ ချို့တဲ့နေကြခြင်း

· ကာလရှည်ဓာတ်အားပြတ်တောက်မှုများက မြန်မာနိုင်ငံတလွှားတွင် ငြိမ်းချမ်းစွာဆန္ဒပြမှုများကို ပေါက်ဖွားစေခဲ့ပြီး ဆန္ဒပြမှုများကို အစိုးရ ၏တုန့်ပြန်ပုံမှာ KIA နှင့် မြန်မာပြည်သူတို့မချွေတာမှုအပေါ် အပြစ်ပုံ ချခြင်း

· အစိုးရအဖွဲ့တွင်း အပြောင်းအလဲနှင့်ပတ်သက်၍ ခန့်မှန်းတွက်ဆမှု များ တိုးများလာသည့်အချိန်တွင် ဒုသမတ တင်အောင်မြင့်ဦး နှုတ် ထွက်သွားခြင်း

· ဒေါ်အောင်ဆန်းစုကြည်က မြန်မာနိုင်ငံလွှတ်တော်တွင် အမတ် အဖြစ် တက်ရောက်လိုက်ပြီး ၂၄ နှစ်အတွင်း ပထမဆုံးပင်လယ်ရပ် ခြားခရီးထွက်ခြင်း

· အမေရိကန်သမတ ဘားရက်အိုဘားမားက မြန်မာနိုင်ငံ၌ အမေရိ ကန်ရင်းနှီးမြှုပ်နှံမှုနှင့် ဘဏ္ဍာရေးဝန်ဆောင်မှုများပိတ်ပင်မှုကို ရပ် ဆိုင်းလိုက်သော်လည်း အမေရိကန်ဒဏ်ခတ်ပိတ်ဆို့မှုများကို ထောက်ပင့်ပေးထားသည့် ဥပဒေပိုင်းနောက်ခံဘောင်ကိုမူ ဆက် လက်ထိန်းသိမ်းထားခြင်း

· သမတသိန်းစိန်၏မိန့်ခွန်းများနှင့် ကုလသမဂ္ဂခုံအဖွဲ့တခု၏ အစီရင်ခံ စာတို့က မြောက်ကိုးရီးယားနှင့် စစ်ဘက်ဆက်ဆံမှုများ ဖြတ် တောက်လိုက်ကြောင်း အစိုးရ၏ကြေညာချက်ကို သံသယဖြစ်စေ ခြင်း

· အိန္ဒိယဝန်ကြီးချုပ် မာမိုဟန်ဆင်း၏ မြန်မာနိုင်ငံခရီးစဉ်အတွင်း ဒေလီနှင့်နေပြည်တော် စီးပွားရေးဆက်ဆံမှုများကို ခိုင်ခန့်အောင် လုပ်ခြင်း

· ရန်ကုန်စက်မှုဇုံများမှ အလုပ်သမားများက လုပ်ခနှင့်ခံစားခွင့်များ ပိုမိုရရှိရေးတောင်းဆိုပြီး သပိတ်မှောက်ကြခြင်း

· ထိုင်းအာဏာပိုင်များက အထောက်အထားမရှိသည့် ရွှေ့ပြောင်း လုပ်သားများကို ဖမ်းဆီး ပြည်နှင်နေချိန်တွင် ထိုင်းနိုင်ငံ စမွတ်စခွန်၌ မြန်မာနိုင်ငံမှ ရွှေ့ပြောင်းအလုပ်သမားများ ကျွန်ပြုခံရမှုမှ ကယ်တင်ခံရခြင်း

ပင်မသတင်း
မြန်မာနိုင်ငံမြောက်ပိုင်းတွင် ပဋိပက္ခပြင်းထန်လာခြင်း

ကချင်ပြည်နယ်နှင့် ရှမ်းပြည်နယ်မြောက်ပိုင်းတွင် တပ်မတော်နှင့် ကချင်ပြည်လွတ်လပ်ရေးတပ်မတော် KIA အကြား တိုက်ခိုက်မှုများ မေလအတွင်း ပြင်းထန်လာခဲ့သည်။ တပ်မတော်က နောက်ထပ် တပ်အင်အား ၂၀၀၀ နှင့် အမြောက် များ ပိုမိုချထားခဲ့ပြီး ကချင်ပြည်နယ် မိုးမောက်မြို့နယ် လိုင်ဇာရှိ ကချင်ပြည်လွတ်လပ်ရေးအဖွဲ့ KIO ဌာနချုပ်ကို ထိုးစစ် ဆင်ရန် ပြင်ဆင်ခဲ့သည်။ လက်ရှိပဋိပက္ခကြောင့် ယခုအခါ ကချင်ပြည်နယ်တွင် တပ်မတော်တပ်ရင်းအရေအတွက်မှာ ၄၆ ရင်းမှ ၁၃၀ အထိ သုံးဆတိုးသွားသည်။

· မေလဆန်း။ ဧပြီ ၂၅ ရက်တွင် KIA တပ်များသိမ်းယူခဲ့သည့် တရုတ်-မြန်မာနယ်စပ်ပေါ်ရှိ မဟာဗျူဟာအရ အရေး ပါသော ပန်ဝါမြို့ကို ပြန်လည်ထိန်းချုပ်နိုင်ရန် တပ်မတော်၏ကြိုးပမ်းချက်ကြောင့် ကချင်ပြည်နယ် ချီဖွေမြို့နယ် တွင် KIA နှင့် တပ်မတော်အကြား တိုက်ပွဲအပြင်းအထန်ဖြစ်ပွားခဲ့သည်။

· မေ ၂-၃ ရက်။ ကချင်ပြည်နယ် ဆွမ်ပရာဘွမ်မြို့နယ် ခါ့ဂရားယန်ရွာအနီး နှင့် မိုးမောက်မြို့နယ် ဒေါ့ဖုံးယန်တို့ တွင် တပ်မတော်နှင့် KIA တပ်များ အပြင်းအထန်တိုက်ခိုက်နေကြသည်။

· မေ ၆ ရက်။ ကချင်ပြည်နယ် ဗန်းမော်မြို့နယ် မန်ဝိန်းအနီး ဗန်းမော်-နမ်းခမ်းကားလမ်းတလျှောက် KIA တပ်များ ၏ ဗုံးခွဲတိုက်ခိုက်မှုများက တပ်မ ၉၉ မှ တပ်မတော်စစ်သား ၃၀ ကျော် ကျဆုံးစေခဲ့သည်။

· မေ ၇ ရက်။ ကချင်ပြည်နယ် မိုးမောက်မြို့နယ်အတွင်း ဗန်းမော်-လွယ်ဂျယ်ကားလမ်းပေါ်မှ လောမွန်း နှင့် ဆင်လွမ်ရွာများ၌ KIA တပ်များက ဗုံးခွဲတိုက်ခိုက်ခဲ့ရာ တပ်မတော်ဘက်မှ စစ်သား ၄၀ ခန့် ကျခဲ့သည်။

· မေ ၁၀ ရက်။ ကချင်ပြည်နယ် ဆွမ်ပရာဘွမ်မြို့နယ် ခါ့ဂရားယန်ရွာတွင် KIA တပ်မဟာ ၂ နှင့် တပ်မတော် တိုက် ပွဲပြင်းထန်စွာဖြစ်ပွားရာ တပ်မတော်ဘက်မှ ၈ ယောက်သေခဲ့သည်။

· မေ ၁၂-၁၃ ရက်။ ကချင်ပြည်နယ် မြစ်ကြီးနားမြို့နယ် တန်ဖရဲရွာဘေးရှိ မြစ်ဆုံရေကာတာစီမံကိန်းနေရာအနီး၌ KIA တပ်ရင်း ၄ နှင့် ဖြစ်ပွားသည့် တိုက်ပွဲများအတွင်း တပ်မတော်သား အနည်းဆုံး ၂ ဦး သေဆုံးသွားသည်။

· မေ ၁၅ ရက်။ ရှမ်းပြည်နယ်မြောက်ပိုင်း နမ့်ဆန်မြို့နယ်အတွင်း တိုက်ပွဲတပွဲတွင် KIA တပ်ရင်း ၃၄ က ခမရ ၅၀၂ မှ တပ်မတော်စစ်သား ၄ ဦးကို သုတ်သင်ခဲ့သည်။

· မေ ၁၇ ရက်။ ကချင်ပြည်နယ် မိုးမောက်မြို့နယ် လိုင်ဇာမြို့ကို တပ်မတော်က အမြောက်များဖြင့် ပစ်ခတ်ခဲ့သည်။

· မေ ၂၈-၂၉ ရက်။ ကချင်ပြည်နယ် ဖားကန့်မြို့နယ်တွင် တပ်မတော်နှင့် KIA တပ်ဖွဲ့များ တိုက်ပွဲဖြစ်ခဲ့သည်။

· မေ ၂၉ ရက်။ ရှမ်းပြည်နယ်မြောက်ပိုင်း ကွတ်ခိုင်မြို့နယ် နမ့်ဖက်ကာအနီးတွင် KIA တပ်ရင်း ၉ ၏ ခြုံခိုတိုက်ခိုက် မှုကြောင့် တပ်မတော်ဘက်မှ စစ်သားလေးဦးကျသွားသည်။

KIA အပေါ် တပ်မတော်၏စစ်ဆင်ရေးများဒဏ်ကို အရပ်သားများက ဆက်လက်ခံနေကြရသည်။

· မေ ၁-၃ ရက်။ ကချင်ပြည်နယ် ချီဖွေမြို့နယ် လွတ်က်ပိရွာ ဘုရားရှိခိုးကျောင်းတွင် တပ်မတော် ခမရ ၃၄၇ နှင့် ခလရ ၁၁၈ မှစစ်သားများက အသက် ၄၈ နှစ်အရွယ် ဒေသခံအမျိုးသမီးတဦးကို အုပ်စုလိုက်ဝိုင်းမုဒိမ်းကျင့်ပြီး နှိပ်စက်ညှဉ်းပန်းခဲ့သည်။

· မေ ၂ ရက်။ ကချင်ပြည်နယ် မိုးမောက်မြို့နယ် ဇီခါးတောင်ရွာတွင် တပ်မတော်သားများက အနည်းဆုံး အိမ် ၇ လုံးကို မီးရှို့ခဲ့ပြီး သီးနှံများကို ဖျက်ဆီးခဲ့သည်။

· မေ ၄ ရက်။ ကချင်ပြည်နယ် ချီဖွေမြို့နယ် ချယိချယရွာတွင် တပ်မတော်နှင့် နယ်ခြားစောင့်တပ်သားများက အမျိုး သမီး ၇ ယောက်ကို အုပ်စုလိုက်ဝိုင်းဝန်းမုဒိမ်းကျင့်ခဲ့သည်။

· မေ ၁၂ ရက်။ တပ်မတော် ခလရ ၁၃၇ မှ စစ်သားများက ကချင်ပြည်နယ် ပူတာအိုမြို့နယ်တွင် ဒေသခံနှစ်ချင်း ခရစ်ယန်တရားဟောဆရာတဦးအား အပြင်းအထန်ရိုက်နှက်ခဲ့သည်။

· မေ ၁၅ ရက်။ တပ်မတော်မှ စစ်ကူများရောက်ရှိလာပြီးနောက် ကချင်ပြည်နယ် ဆွမ်ပရာဘွမ်မြို့နယ် ခါ့ဂါရားယန် ရွာမှ မိသားစု ၁၀၀ ခန့် ထွက်ပြေးခဲ့ကြသည်။ 

တပ်မတော်မှ ဆက်လက်တိုက်ခိုက်နေသော်လည်း KIO မှာ အစိုးရနှင့် ဆက်လက်ဆွေးနွေးခဲ့သည်။ မေလ ၂၁ ရက် တွင် KIA ဒုစစ်ဦးစီးချုပ် ဗိုလ်မှူးချုပ်ဂန်မော်သည် အစိုးရ၏ စေ့စပ်ဆွေးနွေးရေးမှူး မီးရထားဝန်ကြီးအောင်မင်းနှင့် ထိုင်း နိုင်ငံ ချင်းရိုင်းမြို့၌ တွေ့ဆုံခဲ့သည်။ ဂန်မော်က ယင်းတွေ့ဆုံဆွေးနွေးပွဲသည် "အနာဂတ်၌တွေ့ဆုံဆွေးနွေးမှုများ ဖြစ် လာနိုင်စေရန်အတွက် ရှေ့ပြေးဆွေးနွေးပွဲ" ဖြစ်သည်ဟု ဆိုခဲ့သည်။

KIO က ကုလသမဂ္ဂမှ ပိုမိုပါဝင်ပတ်သက်ကာ လက်ရှိပဋိပက္ခ အဆုံးသတ်အောင်ကူညီဖို့လည်း တောင်းဆိုခဲ့သည်။ မေ ၁၅ ရက်တွင် KIO က ကုလသမဂ္ဂ အတွင်းရေးမှူးချုပ် ဘန်ကီမွန်းထံ အိပ်ဖွင့်ပေးစာတစောင်ထုတ်ပြန်ခဲ့ရာ ပဋိ ပက္ခနယ်မြေများသို့ "ကုလသမဂ္ဂအကဲခတ်အဖွဲ့များ သို့မဟုတ် ကြားခံအဖွဲ့များ" စေလွှတ်ပေးရန် ဘန်ကိုတိုက်တွန်း ထားသည်။ ၎င်းအပြင် ကုလသမဂ္ဂ အတွင်းရေးမှူးချုပ်အား ကချင်ပြည်နယ်ရှိ ပြည်တွင်းအိုးအိမ်စွန့်ဒုက္ခသည်များကို လူသားချင်းစာနာထောက်ထားသော အကူအညီများပို့ဆောင်ရာတွင် ပါဝင်စီမံပေးရန်လည်း တောင်းဆိုထားသည်။
ကချင်ပြည်နယ်မှ ပြည်တွင်းအိုးအိမ်စွန့်ဒုက္ခသည်များအတွက် အစားအစာနှင့် ခိုလှုံစရာ မလုံလောက်ခြင်း

တပ်မတော်နှင့် KIA ကြား တိုက်ပွဲပိုပြင်းထန်လာသည်နှင့်အမျှ ကချင်ပြည်နယ်မှ ပြည်တွင်းအိုးအိမ်စွန့်ဒုက္ခသည်များ အတွက် အခြေခံလိုအပ်ချက်များ ဆက်လက်ချို့တဲ့နေခဲ့သည်။

· မေ ၁၀ ရက်။ ကုလသမဂ္ဂ ဒုက္ခသည်များဆိုင်ရာမဟာမင်းကြီးရုံး UNHCR, ကမ္ဘာ့စားနပ်ရိက္ခာအဖွဲ့ WFP, ကုလသမဂ္ဂ ဖွံ့ဖြိုးရေး အစီအစဉ် UNDP, ကုလသမဂ္ဂ ကလေးများရန်ပုံငွေအဖွဲ့ UNICEF ၊ မြန်မာနိုင်ငံကြက်ခြေနီ နှင့် နိုင်ငံတကာကြက်ခြေနီအဖွဲ့ ICRC ဟူသော အဖွဲ့အစည်းခြောက်ဖွဲ့က ကချင်ပြည်နယ် မြစ်ကြီးနားနှင့် ဝိုင်းမော်မြို့နယ်များ ရှိ အစိုးရထိန်းချုပ်ဒေသများမှ ပြည်တွင်းအိုးအိမ်စွန့်ဒုက္ခသည် IDP စခန်းများသို့ သွားရောက်ခဲ့ကြပြီး မိုးမကျမီ လို အပ်ချက်များကို ဆန်းစစ်ခဲ့ကြသည်။ IDP သုံးသောင်းခန့် ခိုကိုးနေကြသည့် စခန်း ၆၃ ခုအနက် တဝက်ကျော်မှာ မိုးရာသီကို ရင်ဆိုင်နိုင်မည့် အမိုးအကာ မရှိပေ။ 

· မေ ၁၅ ရက်။ ထောင်နှင့်ချီသည့် ကချင် IDP များမှာ ရိက္ခာပြတ်တောက်မှုများကို ရင်ဆိုင်နေရကြောင်း ကချင် ပြည်နယ်မှ ကယ်ဆယ်ရေးအဖွဲ့များက ပြောသည်။ ဒေသတွင်း အခြေစိုက်ထားသည့် အဖွဲ့များအဆိုအရ ချီဖွေ မြို့နယ် ပန်ဝါ နှင့် မိုးမောက်မြို့နယ် လိုင်ဇာ၊ မိုင်ဂျာယန်တို့တွင် ခိုလှုံနေသည့် ထောင်ချီသောဒုက္ခသည်များ အတွက် စားနပ်ရိက္ခာနှင့် အခြားလိုအပ်ချက်များ ထောက်ပံ့ပေးမှုမှာ မေလကုန်တွင် ပြတ်လပ်သွားလိမ့်မည် ဖြစ် သည်။

မြန်မာနိုင်ငံတွင်းဝယ်

လျှပ်စစ်မီးဆန္ဒပြမှုများ မြန်မာနိုင်ငံတလွှားပျံ့နှံ့လာခြင်း

ကာလရှည်ကြာ လျှပ်စစ်ဓာတ်အားပြတ်တောက်မှုများက ငြိမ်းချမ်းစွာဆန္ဒပြမှုများကို မေလအတွင်း ပေါက်ဖွားစေခဲ့ သည်။ ယင်းဆန္ဒပြမှုများမှာ အစိုးရ၏ ရေရှည်စီးပွားရေးတလွဲတချော်စီမံခန့်ခွဲမှုကြောင့် ပေါ်ပေါက်သည့် ဒုက္ခသုက္ခများ ကို ထင်ဟပ်ခြင်းဖြစ်သည်။ လျှပ်စစ်မီးပြတ်တောက်မှုများကို ကန့်ကွက်ဆန္ဒပြမှုများသည် မေ ၁၂ ရက်တွင် စတင်ခဲ့ပြီး မေ ၂၈ ရက်အထိ ဆက်လက်ဖြစ်ပွားနေသည်။ ယင်းဆန္ဒပြပွဲများသည် မြန်မာနိုင်ငံ၏ အဓိကမြို့ကြီးနှစ်မြို့ ဖြစ်သော ရန်ကုန်နှင့် မန္တလေး၌ ဖြစ်ပေါ်ခဲ့ပြီး နိုင်ငံတလွှားမှ အခြားနေရာများ၌လည်း ဖြစ်ပျက်ခဲ့သည်။ [ဓာတ်အားဆန္ဒပြပွဲများ ဇယားကွက်ကိုကြည့်ပါ။]

မြန်မာနိုင်ငံသည် စွမ်းအင်ကြွယ်ဝပြီး တရုတ်နိုင်ငံနှင့် ထိုင်းနိုင်ငံတို့သို့ လျှပ်စစ်ဓာတ်အားတင်ပို့ရန် မဟာစီမံကိန်းကြီး များ အကောင်အထည်ဖော်နေသော်လည်း နိုင်ငံတွင်း၌ ဓာတ်အားပြတ်တောက်မှုများကို နာတာရှည်ကြုံတွေ့နေသည်။ ကမ္ဘာ့ဘဏ်နှင့် အာရှဖွံ့ဖြိုးရေးဘဏ်တို့အဆိုအရ လူဦးရေ၏ ၂၅%သာ နိုင်ငံလုံးဆိုင်ရာဓာတ်အားပေးစနစ်ကို လက် လှမ်းမှီပြီး ပျှမ်းမျှလျှပ်စစ်ဓာတ်အားသုံးစွဲမှုမှာ လူတဦးလျှင် တနာရီကို ၁၀၄ ကီလိုဝပ် ရှိနေရာ ကွန်ဂိုဒီမိုကရက်တစ် သမတနိုင်ငံနှင့် တတန်းတည်းဖြစ်နေသည်။

မြန်မာနိုင်ငံတွင် ဓာတ်အားပြတ်တောက်မှုများမှာ အာဏာပိုင်တို့၏ စီးပွားရေးတလွဲစီမံခန့်ခွဲမှု၏ တိုက်ရိုက်ရလဒ် ဖြစ် သည်ဟု ဒေါ်အောင်ဆန်းစုကြည်က ပြောခဲ့သော်လည်း အစိုးရကမူ ဓာတ်အားပြတ်တောက်မှုများအတွက် မိမိကိုယ်မှ လွဲ၍ အခြားသူအားလုံးကို လက်ညှိုးထိုးနေသည်။

· မေ ၂၂ ရက်။ အစိုးရ၏ အမှတ် ၂ လျှပ်စစ်ဓာတ်အားဝန်ကြီးက ကြေညာချက်တစောင်ထုတ်ပြန်ပြီး အပူလွန်ကဲ သည့် နွေရာသီလများအတွင်း မြင့်တက်လာသည့် လိုအပ်ချက်နှင့် လျော့နည်းနေသည့် ဖြန့်ဖြူးမှုတို့ သဟဇာတ ဖြစ်အောင် ခွဲတမ်းစနစ်ကို ကျင့်သုံးနေသည်ဟု ဆိုခဲ့သည်။ ကြေညာချက်ထဲတွင် ရှမ်းပြည်မြောက်ပိုင်း၌ လျှပ်စစ် တာဝါတိုင်အချို့ကို KIA က ဖောက်ခွဲပစ်ခဲ့၍ ဒေသအချို့တွင် ဓာတ်အားဖြန့်ဖြူးမှု လျော့ကျသွားသည်ဟုလည်း စွပ်စွဲထားသည်။

· မေ ၂၄ ရက်။ သမတ၏အကြံပေး ကိုကိုလှိုင်က ဓာတ်အားပြတ်တောက်မှုများနှင့်ပတ်သက်၍ ပြည်သူလူထုက စွမ်းအင်ကို မှန်ကန်သင့်လျော်စွာ ခြိုးခြံချွေတာနိုင်ခြင်း မရှိမှုကြောင့် ဖြစ်ရသည်ဟု အပြစ်တင်ခဲ့သည်။ ၎င်းက ပြည်သူများအနေဖြင့် မိမိတို့နေအိမ်အတွင်း၌ ဖယောင်းတိုင်များထွန်းကာ လျှပ်စစ်ဓာတ်ကိုချွေတာပါက "အားလုံး အဆင်ပြေသွားမည်" ဟု အကြံပြုလိုက်သည်။

	နေ့စွဲ
	နေရာ
	အစိုးရ၏တုန့်ပြန်ချက်

	မေ ၁၂ ရက်
	ရခိုင်ပြည်နယ် တောင်ကုတ်မြို့နယ် မအီရွာသား ၇၀ ခန့်သည် လက်ရှိ ဓာတ်အားပြတ်တောက်မှုများနှင့် မီတာခတိုးမြှင့်မှုတို့ကို ကန့်ကွက်သည့် အနေဖြင့် အစိုးရ၏ လျှပ်စစ်ဓာတ်အားရုံးရှေ့၌ ဆန္ဒပြခဲ့ကြသည်။
	

	မေ ၂၀ ရက်
	မန္တလေးမြို့တွင် ၂၄ နာရီလျှပ်စစ်မီးရရှိရေး တောင်းဆိုသည့်အနေဖြင့် လူတထောင်ကျော်က အစိုးရ၏လျှပ်စစ်ဓာတ်အားရုံးရှေ့၌ ဖယောင်းတိုင် မီးထွန်း၍ ငြိမ်းချမ်းစွာဆန္ဒပြခဲ့သည်။
	

	မေ ၂၁ ရက်
	မန္တလေးမြို့သားများက ၂၄ နာရီလျှပ်စစ်မီးရရှိရေး တောင်းဆိုသည့် အနေဖြင့် အစိုးရ၏လျှပ်စစ်ဓာတ်အားရုံးရှေ့၌ ဖယောင်းတိုင်မီးထွန်း၍ ငြိမ်းချမ်းစွာဆန္ဒပြခဲ့သည်။
	မေ ၂၂ ရက်တွင် ရဲသတင်းတပ်ဖွဲ့က မေ ၂၁ ရက်ဆန္ဒပြပွဲများနှင့် ဆက်စပ်၍ လူ ၄၀ ခန့်ကို ခဏတာထိန်းသိမ်းပြီး စစ်မေးခဲ့သည်။

	မေ ၂၁ ရက်
	စစ်ကိုင်းတိုင်း မုံရွာမြို့တွင် လျှပ်စစ်ဓာတ်အားပြတ်တောက်မှုများအပေါ် ငြိမ်းချမ်းစွာဆန္ဒပြကြကြောင်း သတင်းရသည်။
	

	မေ ၂၂ ရက်
	လူစုခွဲဖို့ ရဲတပ်ဖွဲ့၏အမိန့်ကို ဆန့်ကျင်ပြီး လူ ၄၀၀ ခန့်က ရန်ကုန်မြို့ ဆူးလေဘုရား၌ လျှပ်စစ်မီးပြတ်တောက်မှုများကို ကန့်ကွက်သည့်အနေ ဖြင့် ဖယောင်းတိုင်မီးထွန်း၍ ငြိမ်းချမ်းစွာဆန္ဒပြခဲ့ကြသည်။
	

	မေ ၂၂ ရက်
	ရန်ကုန်တိုင်း ဒလမြို့နယ်၊ စစ်ကိုင်းတိုင်း မုံရွာမြို့ နှင့် ပဲခူးတိုင်း ပြည်မြို့ တို့တွင် ငြိမ်းချမ်းစွာဆန္ဒပြခဲ့ကြသည်။
	

	မေ ၂၂ ရက်
	မန္တလေးမြို့တွင် မော်တော်ဆိုင်ကယ်စီးသမား ၅၀ ခန့်က ဆိုင်ကယ်များ စီးရင်း လျှပ်စစ်ဓာတ်အားပြတ်တောက်မှုကို ကန့်ကွက်ကြွေးကြော်ခဲ့ကြ သည်။
	

	မေ ၂၃ ရက်
	ပဲခူးတိုင်း ပြည်မြို့တွင် ရာနှင့်ချီသောမြို့သူမြို့သားများက အစိုးရ လျှပ် စစ်ရုံးရှေ့တွင် ဓာတ်အားပြတ်တောက်မှုကို ငြိမ်းချမ်းစွာဆန္ဒပြခဲ့ကြ သည်။
	

	မေ ၂၃ ရက်
	ရန်ကုန်မြို့ တောင်ဒဂုံမြို့နယ်တွင် လူ ၁၀၀ ခန့်က လျှပ်စစ်ပြတ်တောက် မှုများကို ဖယောင်းတိုင်ထွန်း၍ ငြိမ်းချမ်းစွာဆန္ဒပြခဲ့ကြသည်။
	ဆန္ဒပြပွဲကို ရဲကဟန့်တားပြီး လူစုခွဲပစ် ခဲ့သည်။

	မေ ၂၃ ရက်
	ပဲခူးမြို့တွင် လူ ၅၀၀ ခန့်က လျှပ်စစ်ပြတ်တောက်မှုများကို ဖယောင်း တိုင်ထွန်း၍ ငြိမ်းချမ်းစွာဆန္ဒပြခဲ့ကြသည်။
	

	မေ ၂၃ ရက်
	ရန်ကုန်မြို့ ဆူးလေဘုရားတွင် လူ ၂၅၀ ခန့်က လျှပ်စစ်ပြတ်တောက် မှုများကို ဖယောင်းတိုင်ထွန်း၍ ငြိမ်းချမ်းစွာဆန္ဒပြခဲ့ကြသည်။
	ဆန္ဒပြသူများကို ရဲကတားဆီးပြီး လူစုခွဲ ခိုင်းခဲ့သည်။

	မေ ၂၃ ရက်
	မန္တလေးမြို့ ဘုန်းကြီးကျောင်းတကျောင်းတွင် လူ ၄၀ ခန့်က လျှပ်စစ်ပြတ်တောက်မှုများကို ဖယောင်းတိုင်ထွန်း၍ ငြိမ်းချမ်းစွာဆန္ဒပြခဲ့ ကြသည်။
	

	မေ ၂၄ ရက်
	ရန်ကုန်တိုင်း သုံးခွမြို့နယ်တွင် လျှပ်စစ်မီးပြတ်တောက်မှုများကို ငြိမ်းချမ်း စွာဆန္ဒပြမှုများ ဖြစ်ခဲ့ကြောင်း သတင်းရသည်။
	

	မေ ၂၄ ရက်
	ပဲခူးတိုင်း ပြည်မြို့တွင် လျှပ်စစ်ဓာတ်အားဖြန့်ဖြူးမှု မလုံလောက်ခြင်းကို လူ ၄၀၀ ခန့်က ငြိမ်းချမ်းစွာဆန္ဒပြခဲ့ကြသည်။
	ရဲများက ဆန္ဒပြသူများကို အကြမ်းဖက် ရိုက်နှက်ပြီးနောက် ခြောက်ဦးကို ခေတ္တ ဖမ်းဆီးထိန်းသိမ်းခဲ့သည်။

	မေ ၂၅ ရက်
	ရန်ကုန်မြို့တွင် လူ ၃၀၀ ခန့်က လျှပ်စစ်ပြတ်တောက်မှုများကို ငြိမ်းချမ်း စွာဆန္ဒပြခဲ့ကြသည်။
	

	မေ ၂၆ ရက်
	ရန်ကုန်မြို့တွင် လူ ၂၀၀ ခန့်က လျှပ်စစ်ပြတ်တောက်မှုများကို ငြိမ်းချမ်း စွာဆန္ဒပြခဲ့ကြသည်။
	

	မေ ၂၇ ရက်
	ရန်ကုန်မြို့ လမ်းများပေါ်တွင် ဆန္ဒပြသူ ၂၅၀ ခန့်က ဖယောင်းတိုင် ထွန်း၍ ငြိမ်းချမ်းစွာစီတန်းလှည့်လည်ခဲ့ပြီး ဆူးလေဘုရားတွင် လူထုစည်း ဝေးပွဲလုပ်ခဲ့သည်။
	

	မေ ၂၈ ရက်
	ဧရာဝတီတိုင်း ပုသိမ်မြို့တွင် ဖယောင်းတိုင်ထွန်းဆန္ဒပြပွဲများ ပြုလုပ်ခဲ့ ကြောင်း သတင်းရသည်။
	

	မေ ၂၈ ရက်
	ရန်ကုန်မြို့ မြောက်ဥက္ကလာပ၊ တောင်ဥက္ကလာပ၊ ဒေါပုံ၊ သာကေတ၊ လှိုင်သာယာ၊ ရွှေပြည်သာနှင့် တောင်ဒဂုံမြို့နယ်များတွင် လျှပ်စစ်ပြတ် တောက်မှုများကို ငြိမ်းချမ်းစွာဆန္ဒပြခဲ့ကြသည်။
	


ဒေါ်စု နေပြည်တော်နှင့် ထိုင်းနိုင်ငံသို့ သွားရောက်ခြင်း

မေလအတွင်း၌ ဒေါ်အောင်ဆန်းစုကြည်သည် မြန်မာနိုင်ငံလွှတ်တော်အတွင်း အမတ်အဖြစ် ဝင်ရောက်ခဲ့ပြီး ၂၄ နှစ် အတွင်း ပထမဆုံးပင်လယ်ရပ်ခြားခရီး ထွက်ခဲ့သည်။

· မေ ၂ ရက်။ ဒေါ်အောင်ဆန်းစုကြည်သည် အခြား NLD အဖွဲ့ဝင် ၃၉ ဦးနှင့်အတူ နေပြည်တော်၌ လွှတ်တော် အမတ်အဖြစ် ကျမ်းသစ္စာကျိန်ဆိုခဲ့သည်။ ကျမ်းကျိန်ပွဲပြီးသည့်အခါ ဒေါ်စုက လွှတ်တော်တွင်း၌ စစ်တပ်မှခန့်အပ် သည့် အမတ်များ၏သြဇာ လျော့ကျအောင် လုပ်သွားမည်ဟု အရိပ်အမြွက်ပြောခဲ့သည်။ သူမက "ကျမတို့က ဟို လူ့ကို ဒီလူ့ကို ဖယ်ထုတ်ချင်လို့ မဟုတ်ပါဘူး။ ကျမတို့ရဲ့ အမျိုးသားလွှတ်တော်ကို တကယ်တန်းဒီမိုကရေစီကျ စေမယ့် တိုးတက်မှုတွေ လုပ်ချင်တာပါ" ဟု ပြောခဲ့သည်။

· မေ ၂၉ ရက်။ ဒေါ်အောင်ဆန်းစုကြည်သည် ထိုင်းနိုင်ငံသို့ ခြောက်ရက်ကြာခရီးစဉ်တစ်ရပ်အဖြစ် ဘန် ကောက်မြို့သို့ ဆိုက်ရောက်ခဲ့ရာ လူအများ အကြီးအကျယ်စိတ်လှုပ်ရှားခဲ့ကြသည်။

· မေ ၃၀ ရက်။ ဒေါ်အောင်ဆန်းစုကြည်သည် ထိုင်းနိုင်ငံ စမွတ်စခွန်ခရိုင်ရှိ မြန်မာရွှေ့ပြောင်းလုပ်သားဌာနတခုသို့ သွားရောက်ခဲ့သည်။ ဒေါ်စုက ထောင်နှင့်ချီသည့် သြဘာပေးနေကြသော ရွှေ့ပြောင်းအလုပ်သမားများကို မိန့် ခွန်းပြောရာတွင် ၎င်းတို့အိမ်ပြန်နိုင်ပြီး တိုင်းပြည်တိုးတက်ရေးအတွက် စွမ်းရည်များအသုံးချနိုင်အောင် သူမအနေ ဖြင့် မြန်မာနိုင်ငံကို ဖွံ့ဖြိုးတိုးတက်အောင် ကြိုးပမ်းမည်ဟု ပြောခဲ့သည်။

· မေ ၃၁ ရက်။ ဒေါ်အောင်ဆန်းစုကြည်သည် ထိုင်းအလုပ်သမားဝန်ကြီးနှင့် ဒုတိယဝန်ကြီးချုပ်အပါအဝင် ထိုင်း အာဏာပိုင်များနှင့်တွေ့ဆုံပြီး ထိုင်းနိုင်ငံရှိ မြန်မာရွှေ့ပြောင်းအလုပ်သမားများ၏အခြေအနေကို တိုးတက်အောင် လုပ်ဖို့နည်းလမ်းများကို ဆွေးနွေးခဲ့သည်။ ဒေါ်စုက စမွတ်စခွန်ခရိုင်သို့ ထပ်သွားခဲ့ရာ ထောင်နှင့်ချီသော မြန်မာရွှေ့ပြောင်းအလုပ်သမားများက ကြိုဆိုခဲ့ကြပြန်သည်။ ညနေပိုင်းတွင် သူမသည် ထိုင်းဝန်ကြီးချုပ် ယင်လပ် ရှင်နာဝါထရာနှင့် တွေ့ဆုံခဲ့သည်။

ဒုသမတနှုတ်ထွက်ခြင်း

မေလ ၃ ရက်နေ့တွင် တင်အောင်မြင့်ဦး (၆၁ နှစ်) သည် မြန်မာနိုင်ငံ၏ ဒုတိယသမတအဖြစ်မှ နှုတ်ထွက်ခဲ့သည်။ သတင်းအချို့အရ ၎င်းသည် လည်ချောင်းကင်ဆာရောဂါအတွက် စင်္ကာပူနိုင်ငံသို့ ဆေးကုသမှုခံယူရန် သွားရောက်ခဲ့ ပြီးနောက် ကျန်းမာရေးအကြောင်းပြချက်ဖြင့် နှုတ်ထွက်လိုက်သည်ဟု ဆိုသည်။ သို့သော် တင်အောင်မြင့်ဦးမှာ အစိုးရ ခေါင်းဆောင်ထိပ်သီးပိုင်းထဲမှ တင်းမာသူများကို ဖြုတ်ထုတ်ရှင်းပစ်မှု၏ ပထမဆုံးသားကောင်ဖြစ်သည်ဟု လေ့လာသူ အများအပြားကယူဆကြသည်။ အစိုးရကမူ တင်အောင်မြင့်ဦး၏အနေအထားနှင့်ပတ်သက်၍ မည်သည့်တရားဝင်ကြေ ညာချက်မှမထုတ်ဘဲ ပြည်တွင်းမီဒီယာများကို ၎င်းနှုတ်ထွက်မှု သတင်းမရေးရန် တားမြစ်ခဲ့သည်။
အစိုးရက စေ့စပ်ဆွေးနွေးရေးအဖွဲ့ကို ပြင်ဆင်ဖွဲ့စည်းခြင်း

မေလ ၃ ရက်နေ့တွင် သမတသိန်းစိန်က တိုင်းရင်းသားလက်နက်ကိုင်အဖွဲ့များနှင့် စေ့စပ်ဆွေးနွေးရန် တာဝန်ရှိသည့် အစိုးရ၏ အဖွဲ့ငယ်ကို ပြင်ဆင်ဖွဲ့စည်းခဲ့သည်။ အဖွဲ့သစ်ကို ကော်မတီနှစ်ခု ခွဲထားရာ သိန်းစိန်ခေါင်းဆောင်သည့် ၁၂ ဦးပါဗဟိုကော်မတီနှင့် ဒုသမတ စိုင်းမောက်ခမ်း ဥက္ကဌလုပ်သော ၅၂ ဦးပါ လုပ်ငန်းကော်မတီတို့ဖြစ်သည်။ လုပ်ငန်းကော် မတီထဲတွင် တပ်မတော်ကာကွယ်ရေးဦးစီးချုပ် ဒုဗိုလ်ချုပ်မှူးကြီးမင်းအောင်လှိုင်၊ အစိုးရဝန်ကြီးများ၊ ပြည်နယ်/တိုင်း ဝန်ကြီးချုပ်များ၊ လွှတ်တော်အမတ်များ၊ စစ်တိုင်းမှူးများလည်း ပါဝင်သည်။ အဖွဲ့သစ်တွင် စေ့စပ်ဆွေးနွေးရေးသမား မီးရထားဝန်ကြီးအောင်မင်း ပါဝင်သော်လည်း အောင်သောင်းကိုချန်လှပ်ထားသည်။ အောင်သောင်းမှာ KIO နှင့် အပစ် အခတ်ရပ်စဲအောင် မဆွေးနွေးနိုင်ခဲ့သည့် စေ့စပ်ဆွေးနွေးရေးသမားဖြစ်သည်။

သဘောတူညီချက်များ ရှိသော်လည်း တင်းမာနေဆဲ

မေလအတွင်း၌ အစိုးရသည် ရှမ်းပြည်တပ်မတော် (တောင်ပိုင်း) SSA-S နှင့် ချင်းအမျိုးသားတပ်ဦး CNF တို့နှင့် သဘောတူညီချက်များ ချုပ်ဆိုနိုင်ခဲ့ရာ ၂၀၁၁ ခု ဒီဇင်ဘာလနှင့် ၂၀၁၂ ခု ဇန်နဝါရီလတို့တွင် အသီးသီးလက်မှတ်ထိုးခဲ့ သည့် 'ပဏာမအပစ်အခတ်ရပ်စဲရေးသဘောတူညီချက်များ' ကို အကောင်အထည်ဖော်ရန် ရည်ရွယ်ခဲ့သည်။ 

· မေ ၇ ရက်။ CNF ခေါင်းဆောင်များနှင့် မီးရထားပို့ဆောင်ရေးဝန်ကြီးအောင်မင်း ဦးဆောင်သည့် အစိုးရကိုယ်စား လှယ်အဖွဲ့တို့သည် ချင်းပြည်နယ် ဟားခါးမြို့တွင် ပြုလုပ်ခဲ့သည့် ဆွေးနွေးပွဲများအတွင်း ၁၅ ချက်ပါ သဘောတူညီ ချက်တရပ်ကို လက်မှတ်ထိုးခဲ့ကြသည်။ ၁၅ ချက်ထဲတွင် အပစ်အခတ်ရပ်စဲရေးသဘောတူညီချက်ကို အကောင် အထည်ဖော်ရေး၊ လူ့အခွင့်အရေးချိုးဖောက်မှုများကို ပူးပေါင်းတိုက်ဖျက်ရေး၊ ပြည်တွင်းပြည်ပလူသားချင်းစာ နာရေးအဖွဲ့များနှင့် ဆက်စပ်ရေး၊ မူးယစ်ဆေးဝါးတိုက်ဖျက်ရေးအတွက် ပူးပေါင်းဆောင်ရွက်ရေး၊ CNF ကို မတရားသင်းစာရင်းမှ ပယ်ဖျက်ပေးရေး၊ ဆက်ဆံရေးရုံးများ တည်ထောင်ရေး၊ လွတ်လပ်သော 'ငြိမ်းချမ်းရေး စောင့်ကြည့်အဖွဲ့' တည်ထောင်ရေး တို့ပါဝင်သည်။ သို့သော်လည်း နှစ်ဖက်အဖွဲ့များသည် အထူးစီးပွားရေးဇုံ SEZ တည်ထောင်ရေးနှင့် CNF အနေဖြင့် လွတ်လပ်စွာထုတ်ဝေဖြန့်ဖြူးခွင့်ရရေးတို့တွင် သဘောတူညီချက်မရ ဖြစ်ခဲ့ သည်။

· မေ ၁၉ ရက်။ SSA-S ခေါင်းဆောင်များနှင့် မီးရထားဝန်ကြီး အောင်မင်း ဦးဆောင်သော အစိုးရကိုယ်စားလှယ် အဖွဲ့တို့သည် ရှမ်းပြည်နယ် ကျိုင်းတုံမြို့တွင် ဆွေးနွေးကြပြီး ၁၂ ချက်ပါသဘောတူညီချက်တခုကို လက်မှတ်ထိုး ခဲ့ကြသည်။ ယင်း ၁၂ ချက်ထဲတွင် မူးယစ်ဆေးဝါးတိုက်ဖျက်ရေးအတွက် ပူးပေါင်းဆောင်ရွက်ရေး၊ ငြိမ်းချမ်းရေး စောင့်ကြည့်အဖွဲ့ တည်ထောင်ရေး၊ SSA-S နှင့်ဆက်သွယ်မှုကြောင့် အကျဉ်းကျနေသော အကျဉ်းသားများ လွှတ် ပေးရေး၊ SSA-S ကို မတရားသင်းစာရင်းမှ ပယ်ဖျက်ပေးရေး၊ ရှမ်းယဉ်ကျေးမှု ထိန်းသိမ်းစောင့်ရှောက်ရေး နှင့် စီးပွားရေးဖွံ့ဖြိုးမှုအကူအညီပေးရေး တို့ပါဝင်သည်။ သို့သော် နှစ်ဖက်အဖွဲ့များသည် SSA-S ထိန်းချုပ်နယ်မြေများ ကို ပိုင်းခြားသတ်မှတ်ရေးနှင့်ပတ်သက်၍ သဘောတူညီချက်မရနိုင်ခဲ့ပေ။

အစိုးရနှင့် SSA-S အကြား ဆွေးနွေးပွဲများဆက်လုပ်နေသော်လည်း လက်တွေ့မြေပြင်အနေအထားမှာမူ မေ ၁၉ ရက် သဘောတူညီချက် လက်မှတ်မထိုးမီကာလတွင်လည်းကောင်း၊ လက်မှတ်ထိုးပြီးကာလတွင်လည်းကောင်း တိုက်ပွဲများ ဖြစ်ကာ ဆက်လက်တင်းမာနေသည်။

· မေ ၉ ရက်။ SSA-S တပ်ဖွဲ့များသည် ရှမ်းပြည်တောင်ပိုင်း လွိုင်လင်မြို့နယ်တွင် ခလရ ၂၄၆ မှစစ်သားများနှင့် တိုက်ပွဲဖြစ်ခဲ့သည်။

· မေ ၁၀ ရက်။ ရှမ်းပြည်တောင်ပိုင်း လွိုင်လင် နှင့် မိုင်းပန်မြို့နယ်များတွင် SSA-S တပ်ဖွဲ့များနှင့် ခလရ ၆၄၊ ခလရ ၂၈၆ တို့မှ စစ်သားများ တိုက်ပွဲဖြစ်ခဲ့သည်။

· မေ ၂၃ ရက်။ ရှမ်းပြည်အရှေ့ပိုင်း မိုင်းတုံမြို့နယ် ပုံပါကျင်ရွာတွင် SSA-S တပ်များနှင့် ခလရ ၆၅ မှစစ်သားများ အပြန်အလှန်ပစ်ခတ်ခဲ့ကြသည်။

လူ့အခွင့်အရေး

သတင်းလွတ်လပ်ခွင့် ဆက်လက်ချုပ်ချယ်ခံရဆဲ

မီဒီယာလွတ်လပ်ခွင့်ကို လေ့လာစောင့်ကြည့်သည့် နိုင်ငံတကာအညွှန်းကိန်းအဖွဲ့များက မြန်မာနိုင်ငံ၏ မီဒီယာလွတ် လပ်ခွင့်အနေအထားကို မှုံမှိုင်းစွာ ဆက်လက်ဖော်ပြနေကြသည်။ 

· မေ ၁ ရက်။ လွတ်လပ်ရေးဂေဟာ အဖွဲ့ Freedom House က "၂၀၁၂ ခု သတင်းစာလွတ်လပ်ခွင့်" အစီရင်ခံစာ ထုတ်ပြန်လိုက်ရာ စစ်တမ်းကောက်ခဲ့သည့် နိုင်ငံ ၁၉၇ နိုင်ငံအနက် မြန်မာနိုင်ငံကို အဆင့် ၁၈၇ သတ်မှတ်ခဲ့သည်။ 

· မေ ၂ ရက်။ သတင်းစာဆရာများကာကွယ်ရေးကော်မတီ CPJ က မြန်မာနိုင်ငံကို နှစ်စဉ်ထုတ်ပြန်နေကျ ကမ္ဘာ့ "အဆိုးဆုံးဆင်ဆာဖြတ် တိုင်းပြည်ဆယ်ခု" စာရင်းထဲ ထည့်သွင်းခဲ့သည်။ မီဒီယာအပေါ် အစိုးရ၏ နေရာတကာ ဆင်ဆာဖြတ်မှုအပြင် အစိုးရသည် နိုင်ငံတကာသတင်းဌာနများမှ ဒေသခံသတင်းထောက်များကိုလည်း ရဲစောင့် ကြည့်မှု တောက်လျှောက်ဆက်လုပ်နေသည်ဟု CPJ ကပြောသည်။ အစိုးရမှကမကထပြုသော အခမ်းအနား တခုကို ကြော်ငြာရန်မှလွဲလျှင် နိုင်ငံခြားသတင်းထောက်များကို သတင်းစာဆရာဗီဇာထုတ်ပေးရန် ပုံမှန်ငြင်းဆံ လေ့ရှိသည်ဟုလည်း CPJ ကဆိုသည်။

အစိုးရက မီဒီယာဆင်ဆာဖြတ်တောက်မှုကို ရုပ်သိမ်းမည်ဟု ထပ်ခါထပ်ခါကတိပေးသော်လည်း အစိုးရ၏ စာပေစိစစ် ရေးအဖွဲ့က ပြည်တွင်းသတင်းဂျာနယ်များကို ဒုသမတ တင်အောင်မြင့်ဦး နှုတ်ထွက်ကြောင်းသတင်းများ ဖော်ပြပါက အရေးယူခံရမည်ဟု မေလအတွင်း၌ သတိပေးခဲ့သည်။

မေ ၁၅ ရက်တွင် အစိုးရ၏ ပြန်ကြားရေးဝန်ကြီးဌာနက စာပေစိစစ်ရေးအဖွဲ့ကို ဇွန်လတွင်ဖျက်သိမ်းပြီး မြန်မာနိုင်ငံ စာနယ်ဇင်းကောင်စီဖြင့် အစားထိုးမည်ဟု ကြေညာခဲ့သည်။ ယင်းကောင်စီဝင်များကို သမတသိန်းစိန်က ခန့်အပ်မည် ဖြစ်သည်။ ကောင်စီသည် မီဒီယာဥပဒေသစ်များကို ကြပ်မတ်ရန် တာဝန်ရှိမည်ဖြစ်သည်။ မီဒီယာအဖွဲ့အစည်းများမှ ကိုယ်စားလှယ်များကမူ အဆိုပါကောင်စီသည် မီဒီယာလွတ်လပ်ခွင့်ကို အာမခံနိုင်စွမ်းရှိမရှိ ကြီးကြီးမားမားသံသယ ပွားနေကြသည်။ ထို့အပြင် မီဒီယာစည်းမျဉ်းစည်းကမ်းသစ်အများအပြားမှာ တင်းကြပ်လှသည့် ၁၉၆၂ ခု ပုံနှိပ်နှင့် ထုတ်ဝေသူများမှတ်ပုံတင် အက်ဥပဒေမှလည်းကောင်း၊ လက်ရှိ အချက် ၁၂ ချက်ပါ ဆင်ဆာမူဝါဒများမှလည်းကောင်း ဆွဲယူထားခြင်းဖြစ်သည်ဟု သတင်းစာဆရာများက ထောက်ပြကြသည်။

ထင်ရှားသည့် လူ့အခွင့်အရေးပြဿနာများ ရှိနေဆဲဟု အမေရိကန်ကပြော

မေ ၂၄ ရက်တွင် အမေရိကန် နိုင်ငံခြားရေးဝန်ကြီးဌာနက "၂၀၁၁ ခုအတွက် လူ့အခွင့်အရေးကျင့်သုံးပုံများဆိုင်ရာ နိုင်ငံအလိုက်အစီရင်ခံစာ" ကို ထုတ်ပြန်ခဲ့သည်။ မြန်မာနိုင်ငံနှင့်ပတ်သက်၍ အစီရင်ခံစာက "ထင်ရှားသည့် လူ့အခွင့် အရေးပြဿနာများ" ဆက်ရှိနေသည်ဟု ဆိုထားရာ ၎င်းတို့မှာ --

· တိုင်းရင်းသားလူမျိုးများအပေါ် ထိုးစစ်များဆင်နွှဲခြင်းကြောင့် အရပ်သားများသေဆုံး၊ အဓမ္မရွှေ့ပြောင်းခံရ၊ လိင် ပိုင်းဆိုင်ရာအကြမ်းဖက်ခံရ၊ အခြားဆိုးဝါးသည့် မတရားမှုများဖြစ်ကြရသည်။

· ရာနှင့်ချီသော နိုင်ငံရေးအကျဉ်းသားများကို ဆက်လက်ထိန်းသိမ်းထားရာ အများအားဖြင့် ကြမ်းတမ်းပြင်းထန်ပြီး အသက်အန္တရာယ်ရှိသည့် အခြေအနေများအောက်၌ နေကြရသည်။

· ဥပဒေအပြင်ဘက်မှ သတ်ဖြတ်မှုများ၊ မုဒိမ်းမှု၊ စိတ်ထင်သလိုဖမ်းဆီးချုပ်နှောင်မှု နှင့် ညှဉ်းပန်းနှိပ်စက်မှု။

· လွတ်လပ်စွာပြောဆိုခွင့်၊ သတင်းစာလွတ်လပ်ခွင့်၊ လွတ်လပ်စွာစုဝေးခွင့်၊ လွတ်လပ်စွာသင်းပင်းဖွဲ့စည်းခွင့်၊ ဘာ သာရေးလွတ်လပ်ခွင့်၊ လွတ်လပ်စွာသွာလာခွင့် တို့ကို ကန့်သတ်ချုပ်ချယ်ထားမှုများ။

· အဓမ္မလုပ်အားပေးခိုင်းစေမှု၊ ကလေးစစ်သားစုဆောင်းမှု၊ လူကုန်ကူးမှု (အထူးသဖြင့် အမျိုးသမီးများနှင့် မိန်းက လေးများ)။

· လူ့အခွင့်အရေးမတရားမှုများအတွက် တာဝန်ရှိသူများကို တရားမစွဲခြင်း သို့မဟုတ် အပြစ်ဒဏ် မပေးခြင်း။

· ပြည်တွင်း NGO များနှင့် နိုင်ငံတကာ NGO များ အများအပြား၏ လှုပ်ရှားမှုများကို ကန့်သတ်ချုပ်ချယ်မှုများ။

မတရားအမှုစစ်ဆေးမှုဖြင့် သေဒဏ်ချမှတ်

မေ ၈ ရက်တွင် ရန်ကုန်မြို့ အင်းစိန်ထောင်တွင်း အထူးတရားရုံးတခုက ဖြိုးဝေအောင် (၃၃ နှစ်) ကို ၂၀၁၀ ခု ဧပြီလ က ရန်ကုန်မြို့၌ လူအများသေကြေစေခဲ့သည့် ဗုံးခွဲမှုအတွက် သေဒဏ်ချမှတ်ခဲ့သည်။ ဖြိုးဝေအောင်ကို ပြစ်ဒဏ်ချခြင်း မှာ ညှဉ်းပန်းနှိပ်စက်ရာမှ ရရှိသောဖြောင့်ချက် အထောက်အထားပေါ် အခြေခံ၍ ချမှတ်ခြင်းဖြစ်သည်။ ဖြိုးဝေအောင် မှာ အသဲကင်ဆာရောဂါကျွမ်းသည့်အဆင့် ခံစားနေရပြီး ကျန်းမာရေး အလျင်အမြန်ယိုယွင်းလာသဖြင့် ဆေးဝါးကုသမှု အရေးတကြီးလိုအပ်နေသည်။

အိုးအိမ်စွန့်ခွာရခြင်းများ

ရိုဟင်ဂျာလူမျိုးများ အိန္ဒိယဗီဇာရရှိခြင်း

မေ ၁၆ ရက်တွင် အိန္ဒိယအာဏာပိုင်များက ရိုဟင်ဂျာများကို သုံးနှစ်ဗီဇာများ ထုတ်ပေးရန် သဘောတူလိုက်သည်။ ရိုဟင်ဂျာ ၂၅၀၀ ခန့်က ဒုက္ခသည်အဆင့်အတန်းရရန် ဧပြီ ၉ ရက်မှစ၍ နယူးဒေလီမြို့တော်တွင် စခန်းချဆန္ဒပြခဲ့ပြီး နောက် ယခုလို သဘောတူလိုက်ခြင်းဖြစ်သည်။ ယင်းဗီဇာများကြောင့် ရိုဟင်ဂျာတို့သည် အိန္ဒိယနိုင်ငံတွင် ခိုလှုံခွင့် တောင်းခံနိုင်မည်ဖြစ်ပြီး မိမိတို့သားသမီးများကို အိန္ဒိယနိုင်ငံရှိအစိုးရကျောင်းများတွင် ထားနိုင်မည်ဖြစ်သည်။

ရိုဟင်ဂျာများ မြန်မာနိုင်ငံမှ ဆက်လက်ထွက်ပြေးနေကြ

ရိုဟင်ဂျာတို့သည် ဘင်္ဂလားဒေ့ရ်ှနိုင်ငံထဲ တရားမဝင် ဝင်ရောက်မှုဖြင့် အဖမ်းခံရဖို့ရှိနေသလို မွန်ပြည်နယ်မှ ရေလုပ် သားများကလည်း ရိုဟင်ဂျာလှေစီးပြေးသမား ၈၅ ယောက်ကို ကယ်တင်ခဲ့ရသည်။

· မေ ၁၃-၁၅ ရက်။ ဘင်္ဂလားဒေ့ရ်ှနိုင်ငံ စစ်တကောင်းမြို့မှရဲများက မြန်မာနိုင်ငံမှ ရိုဟင်ဂျာ ၈၅ ယောက်ကို ဘင်္ဂ လားဒေ့ရ်ှနိုင်ငံအတွင်း တရားမဝင် ဝင်ရောက်မှုစွဲချက်ဖြင့် ဖမ်းဆီးခဲ့သည်။

· မေ ၂၄ ရက်။ မွန်ပြည်နယ် ကမ်းလွန်တနေရာတွင် တံငါသည်များက ရိုဟင်ဂျာ လှေစီးသမား ၈၅ ယောက် မလေး ရှားနိုင်ငံသို့အသွား ပင်လယ်ထဲ နှစ်ပတ်ကြာမျောနေသည်ကို ကယ်တင်ခဲ့သည်။ မကယ်တင်မီ လှေစီးသမား ၁၇ ယောက် အစာငတ်သေဆုံးခဲ့သည်။

ထို့အပြင် ဘင်္ဂလားဒေ့ရ်ှနိုင်ငံသည် မိမိနိုင်ငံရှိ ဒုက္ခသည်များကို မြန်မာနိုင်ငံသို့ ပြန်ပို့ရန် ဆက်လက်ကြိုးပမ်းနေသည်။

· မေ ၁၂ ရက်။ ဘင်္ဂလားဒေ့ရ်ှနိုင်ငံခြားရေးဝန်ကြီး ဒိပုမိုနီက ကုလသမဂ္ဂ ဒုက္ခသည်များဆိုင်ရာမဟာမင်းကြီး UNHCR အန်တိုနီယိုဂုတားရဲဇ်ကို တာ့မင်နစ္စတန်နိုင်ငံ အက်ရ်ှဂါဘတ်မြို့၌တွေ့ဆုံစဉ် ဘင်္ဂလားဒေ့ရ်ှနိုင်ငံမှ မြန်မာ ဒုက္ခသည်များ မြန်မာနိုင်ငံသို့ပြန်ပို့ရေး ကူညီပေးရန် ပန်ကြားခဲ့သည်။

· မေ ၂၇ ရက်။ အရှေ့တောင်အာရှဆိုင်ရာ UNHCR ကိုယ်စားလှယ် ဂျမ်းစ် လင့်ခ်ျက ဘင်္ဂလားဒေ့ရှ် စားနပ်ရိက္ခာ နှင့် ဘေးဒုက္ခစီမံခန့်ခွဲရေးဝန်ကြီး အမ်အက်ဘဒူရာဇတ်နှင့် ဒက္ကားမြို့၌တွေ့ဆုံပြီး ရိုဟင်ဂျာဒုက္ခသည်များ ပြန်ပို့ရေး ဆွေးနွေးခဲ့ကြသည်။

မြန်မာရွှေ့ပြောင်းအလုပ်သမားများ ထိုင်းနိုင်ငံတွင် ဖမ်းဆီးခံ ကျွန်ပြုခံနေရခြင်း

ထိုင်းနိုင်ငံရှိ မြန်မာရွှေ့ပြောင်းအလုပ်သမားများသည် ဖမ်းဆီးခံရမှု နှင့် ပြည်နှင်ခံရမှုတို့ကို ဆက်လက်ကြုံတွေ့နေရပြီး စမွတ်စခွန်ခရိုင်တွင် ကျွန်အဖြစ် ခိုင်းစေခံနေရသည့် ရွှေ့ပြောင်းအလုပ်သမား ၁၄၅ ဦးကို ပုစွန်စက်ရုံတခုမှ ကယ်တင် ခဲ့ရသည်။

· မေ ၃ ရက်။ ထိုင်းအလုပ်သမားဝန်ကြီးဌာနက တရားမဝင် နိုင်ငံခြားအလုပ်သမားများ အုပ်ချုပ်ရေးအတွက် ကော် မတီတရပ်ကို တည်ထောင်လိုက်ပြီး ထိုင်းနိုင်ငံရှိ အထောက်အထားမဲ့အလုပ်သမားများအား ဖမ်းဆီး၍ ပြည်နှင် ဒဏ်ပေးရန် နှင့် အထောက်အထားမဲ့ ရွှေ့ပြောင်းအလုပ်သမားများ နိုင်ငံတွင်းဝင်ရောက်မှုကို တားဆီးရန် တာဝန် ပေးလိုက်သည်။

· မေ ၁၀ ရက်။ ခွန်ခဲန်မြို့ရှိ ဒီချပါနစ် ငါးဖမ်းပိုက်စက်ရုံကို ထိုင်းရဲများဝင်စီးခဲ့ရာ ထွက်ပြေးသွားသည့် အထောက် အထားမဲ့ မြန်မာရွှေ့ပြောင်းအလုပ်သမား ၇၅၄ ဦးကို နေ့ချင်းဖမ်းမိခဲ့သည်။

· မေ ၁၂ ရက်။ ချွန်ဖုံခရိုင်ရှိ ဆီအုန်းနှင့်ရာဘာခြံတခုမှ အထောက်အထားမဲ့ မြန်မာရွှေ့ပြောင်းအလုပ်သမား ၂၆ ဦး ကို ထိုင်းအာဏာပိုင်များက ဖမ်းဆီးလိုက်သည်။

· မေ ၁၅ ရက်။ ထိုင်းရဲနှင့် ထိုင်း NGO မျိုးစုံမှကိုယ်စားလှယ်များက စမွတ်စခွန်ခရိုင်ရှိ ပုစွန်စက်ရုံတရုံတွင် နှစ်နှစ် ကြာပိတ်လှောင်ခံထားရသည့် မြန်မာရွှေ့ပြောင်းအလုပ်သမား ၁၄၆ ဦးကို ကယ်တင်ခဲ့ကြသည်။

· မေ ၂၂ ရက်။ ရွှေ့ပြောင်းအလုပ်သမား ၁၀၀၀ ခန့်ပါသည့် ရဲကားကြီး အစီး ၂၀ ခန့် ခွန်ကဲန်မှ ထွက်ခွာသွားကြ သည်။ ယင်းအလုပ်သမားအများစုမှာ မေလ ၁၀ ရက်နေ့တွင် စီးနင်းခံခဲ့ရသည့် ဒိချပါနစ် ငါးဖမ်းပိုက်စက်ရုံမှ အလုပ်သမားများဟု ယူဆရသည်။ ယင်းကားကြီးများသည် မဲဆောက်သို့ မေ ၂၃ ရက်တွင် ရောက်ရှိလာပြီး နောက် ယင်းရွှေ့ပြောင်းသမားများကို ဒီကေဘီအေ ထိန်းချုပ်သည့်စခန်းများသို့ ချက်ခြင်းပို့လိုက်သည်။

နိုင်ငံတကာဆက်ဆံရေး

အမေရိကန်နိုင်ငံက ဒဏ်ခတ်ပိတ်ဆို့မှုများကို ရပ်နားခြင်း

မေ ၁၇ ရက်တွင် အမေရိကန်သမတ ဘားရက်အိုဘားမားက မြန်မာနိုင်ငံ၌ အမေရိကန်ရင်းနှီးမြှုပ်နှံမှု နှင့် ဘဏ္ဍာရေး ဝန်ဆောင်မှုများ ပိတ်ပင်ထားချက်ကို ရပ်နားလိုက်သည်။ သို့ရာတွင် အခြားအမေရိကန်ဒဏ်ခတ်ပိတ်ဆို့မှုများကို ထောက်မထားသည့် တည်ဆဲဥပဒေများမှာမူ ဆက်လက်ရှိနေသည်။ အမေရိကန်နိုင်ငံခြားရေးဝန်ကြီး ဟီလာရီကလင် တန်က မြန်မာပြည်၏ နိုင်ငံရေးအသွင်ကူးပြောင်းမှု ရပ်တန့်မသွားနိုင်အောင် "အာမခံပေါ်လစီ" အဖြစ် ဒဏ်ခတ်ပိတ် ဆို့မှုများကို မူအရ ဆက်လက်ထားရှိမည်ဟု ပြောခဲ့သည်။ အမေရိကန်ကုမ္ပဏီများသည် မြန်မာနိုင်ငံတွင် ရင်းနှီးမြှုပ်နှံ ရေးအခွင့်အလမ်းများကို လွတ်လွတ်လပ်လပ်ရှာဖွေနိုင်သော်လည်း "လူ့အခွင့်အရေးဖောက်ဖျက်သူ သို့မဟုတ် အကျင့် ပျက်ခြစားသူ မည်သူမဆို" အမေရိကန်နိုင်ငံနှင့် ကုန်သွယ်ရေးတိုးတက်မှု၊ ရင်းနှီးမြှုပ်နှံမှုတိုးတက်မှုတို့မှ အကျိုး အမြတ်မရစေရန် ဝါရှင်တန်အစိုးရက အသေအချာဆောင်ရွက်သွားမည်ဟု ကလင်တန်ကပြောခဲ့သည်။ လက်နက် ပိတ်ဆို့မှု ဆက်ရှိနေပြီး စစ်အစိုးရနှင့်ဆက်နွယ်သည့် လူပုဂ္ဂိုလ်အချို့အပေါ် ဒဏ်ခတ်ပိတ်ဆို့မှုများလည်း ဆက်လက် တည်ရှိနေသည်။

အိုဘားမားက ပိတ်ဆို့ဒဏ်ခတ်မှုများ ရပ်နားခဲ့သော်လည်း အမေရိကန်နိုင်ငံသည် မြန်မာနိုင်ငံ၏ တံခါးပိတ်နိုင်ငံရေး စနစ်ကိုလည်းကောင်း၊ တိုင်းရင်းသားလူမျိုးများအပေါ် ကိုင်တွယ်ပုံကိုလည်းကောင်း၊ နိုင်ငံရေးအကျဉ်းသားများ ထိန်း သိမ်းထားမှုကိုလည်းကောင်း၊ မြောက်ကိုးရီးယားနှင့်ဆက်ဆံရေးကိုလည်းကောင်း ဆက်လက်စိုးရိမ်ပူပန်ကြောင်း ပြော ခဲ့သည်။ အိုဘားမားက မြန်မာနိုင်ငံဆိုင်ရာ အမေရိကန်အထူးကိုယ်စားလှယ်လည်းဖြစ် မူဝါဒညှိနှိုင်းရေးသမားလည်း ဖြစ်သူ ဒဲရက်မစ်ချယ်ကို ၁၉၉၀ နောက်ပိုင်း ပထမဆုံးသော မြန်မာနိုင်ငံဆိုင်ရာ အမေရိကန်သံအမတ်ကြီးအဖြစ်လည်း အဆိုပြုခဲ့သည်။

မေ ၂၁ ရက်တွင် အမေရိကန်အောက်လွှတ်တော်အမတ် ဂျိုးခရိုလေက မြန်မာနိုင်ငံမှသွင်းကုန်အားလုံးကို ပိတ်ပင် သည့် မြန်မာ့လွတ်လပ်ရေးနှင့် ဒီမိုကရေစီအက်ဥပဒေကို သက်တမ်းတိုးရန် ဥပဒေကြမ်းတင်သွင်းလိုက်ကြောင်း ကြေညာခဲ့သည်။

မြန်မာနှင့်တောင်ကိုးရီးယားတို့ ပူးပေါင်းဆောင်ရွက်မှု အားဖြည့်ခြင်း

မေ ၁၄ ရက်တွင် တောင်ကိုးရီးယားသမတ လီးမြောင်ဘတ် မြန်မာနိုင်ငံသို့ နှစ်ရက်ကြာအလည်အပတ်ခရီးအတွက် ရောက်ရှိလာသည်။ ယင်းမှာ ၂၉ နှစ်အတွင်း တောင်ကိုးရီးယားသမတတဦး၏ ပထမဆုံး မြန်မာပြည်ခရီးစဉ်ဖြစ်သည်။ ပထမနေ့တွင် ၎င်းသည် နေပြည်တော်တွင် သမတသိန်းစိန်နှင့် တွေ့ခဲ့ပြီး မြန်မာနိုင်ငံသို့ပေးနေသည့် လက်ရှိ အထောက်အပံ့များနှင့် ဖွံ့ဖြိုးရေးချေးငွေများ တိုးချဲ့ပေးဖို့ ကမ်းလှမ်းခဲ့သည်။ ထို့အပြင် ၎င်းက လူသားရင်းမြစ်ဖွံ့ဖြိုးရေး အစီအစဉ်များ၊ ပညာသင်ဆုများနှင့် စီးပွားရေးအကြံပေးအဖွဲ့ တည်ထောင်ရေးတို့ကိုလည်း ကမ်းလှမ်းခဲ့သည်။ မေ ၁၅ ရက်တွင် ၎င်းသည် ဒေါ်အောင်ဆန်းစုကြည်နှင့် ရန်ကုန်မြို့တွင် တွေ့ဆုံခဲ့ပြီး မြန်မာနိုင်ငံ ဒီမိုကရေစီရရှိရန်နှင့် စီးပွား ရေးဖွံ့ဖြိုးတိုးတက်ရန် ကူညီမည်ဟု ကတိပြုခဲ့သည်။

သိန်းစိန်က မြောက်ကိုးရီးယားထံမှ လက်နက်များဝယ်ယူမှုကို ဝန်ခံခြင်း

မေလအတွင်း သမတသိန်းစိန်၏ကြေညာချက်များနှင့် ကုလသမဂ္ဂခုံအဖွဲ့တခု၏ အစီရင်ခံစာတို့က အစိုးရအနေဖြင့် မြောက်ကိုးရီးယားနှင့် စစ်ဖက်ဆက်သွယ်မှုများ ဖြတ်တောက်လိုက်ကြောင်း ပြောဆိုချက်ကို သံသယရှိစေခဲ့သည်။

· မေ ၁၄ ရက်။ နေပြည်တော်တွင် တောင်ကိုးရီးယားသမတ လီးမြောင်ဘတ်နှင့် တွေ့ဆုံရာ၌ သမတသိန်းစိန်က မြန်မာနိုင်ငံသည် ယခင်က မြောက်ကိုးရီးယားထံမှ လက်နက်များရယူခဲ့ကြောင်း ဝန်ခံခဲ့သည်။ သို့သော် ပြုံယန်း နှင့် နျူကလီးယားပူးပေါင်းဆောင်ရွက်မှု တခါမှမရှိခဲ့ဟု အာမခံလိုက်သည်။

· မေ ၁၈ ရက်။ ကုလသမဂ္ဂကျွမ်းကျင်သူများပါဝင်သည့် ခုံအဖွဲ့တခုက ပြုစုသောအစီရင်ခံစာတစောင်တွင် မြောက် ကိုးရီးယားနိုင်ငံက မြန်မာနိုင်ငံသို့ ၂၀၀၉ ခု ဇွန်လနှင့် ၂၀၁၁ ခု မေလအတွင်း လက်နက်များ သင်္ဘောဖြင့်ပို့ရန် ကြိုးပမ်းခဲ့သည်ဟု ဆိုထားကြောင်း သံတမန်များကဖွင့်ချခဲ့သည်။ တပ်မတော်နှင့် မြောက်ကိုးရီးယား လက်နက် ကိုင်တပ်များအကြား ၂၀၀၈ ခုနှစ်ကချုပ်ဆိုခဲ့သော နားလည်မှုစာချွန်လွှာအောက်၌ စစ်ရေးအရပူးပေါင်းဆောင် ရွက်ခြင်းသည် ကုလသမဂ္ဂ အရေးယူဒဏ်ခတ်မှုများကို ဖောက်ဖျက်ရာကျနိုင်ကြောင်းလည်း ခုံအဖွဲ့က တွေ့ရှိထား သည်။

ဒေလီနှင့်နေပြည်တော်တို့ စီးပွားရေးအဆက်အသွယ်များ အားဖြည့်ခြင်း

မေ ၂၇ ရက်တွင် အိန္ဒိယဝန်ကြီးချုပ် မန်မိုဟန်ဆင်း မြန်မာနိုင်ငံသို့ သုံးရက်ကြာအလည်အပတ်ရောက်လာခဲ့ရာ နှစ်နိုင် ငံကြား စီးပွားရေးဆက်ဆံမှုများ ခိုင်မာအားကောင်းရေးကိုသာ လုံးဝနီးနီး အာရုံစိုက်ဆွေးနွေးခဲ့သည်။ ဆင်းသည် မြန်မာနိုင်ငံသို့ ၂၅ နှစ်အတွင်း ပထမဆုံးလာရောက်သော အိန္ဒိယဝန်ကြီးချုပ်ဖြစ်သည်။

· မေ ၂၈ ရက်။ အိန္ဒိယဝန်ကြီးချုပ် မန်မိုဟန်ဆင်းသည် သမတသိန်းစိန်နှင့် နေပြည်တော်တွင် တွေ့ဆုံခဲ့သည်။ ၎င်း တို့နှစ်ဦးသည် စာချုပ် ၁၂ ခု ချုပ်ဆိုခဲ့ရာ မြန်မာနိုင်ငံသို့ အမေရိကန်ဒေါ်လာ သန်း ၅၀၀ ထိချေးငွေတိုးပေးရန် နားလည်မှုစာချွန်လွှာတခု၊ အိန္ဒိယနှင့်မြန်မာနိုင်ငံအကြား လေကြောင်းလိုင်းသဘောတူချက်တခုနှင့် နယ်စပ်ဒေသဖွံ့ဖြိုးရေးအတွက် ပူးပေါင်းဆောင်ရွက်ရေးဆိုင်ရာ နားလည်မှုစာချွန်လွှာတခုတို့ပါဝင်သည်။ ထို့ အပြင် စွမ်းအင်လုံခြုံရေးအတွက် ဆက်လက်ပူးပေါင်းဆောင်ရွက်ရန်လိုအပ်မှု၊ နှစ်နိုင်ငံကြား တိုးမြှင့်ဆက်သွယ် ရေး၊ တနင်္သာရီတိုင်းမှ ထားဝယ်ရေနက်ဆိပ်ကမ်း အပါအဝင် မြန်မာပြည်ရှိ သော့ချက်ကျသော အောက်ခံ အဆောက်အအုံစီမံကိန်းများ ဖွံ့ဖြိုးရေး၌ အိန္ဒိယနိုင်ငံ ပါဝင်ဆောင်ရွက်ရေးတို့ကိုလည်း ဆွေးနွေးခဲ့ကြသည်။

· မေ ၂၉ ရက်။ အိန္ဒိယဝန်ကြီးချုပ် မန်မိုဟန်ဆင်းသည် ဒေါ်အောင်ဆန်းစုကြည်နှင့် ရန်ကုန်မြို့တွင် တွေ့ဆုံခဲ့သည်။ တွေ့ဆုံပွဲပြီးသည့်အခါ ဆင်းက ဒေါ်စုသည် မြန်မာနိုင်ငံ၏ အမျိုးသားပြန်လည်သင့်မြတ်ရေးဖြစ်စဉ်တွင် "ပုံသွင်း ဖွင့်ဆိုသည့်အခန်းကဏ္ဍ"မှ ပါဝင်လိမ့်မည်ဟု ယုံကြည်ကြောင်း ပြောခဲ့သည်။

ဆင်းနှင့်အတူ လိုက်ပါလာသည့် ထင်ရှားသောအိန္ဒိယစီးပွားရေးလုပ်ငန်းရှင်များက မြန်မာနိုင်ငံမှ စီးပွားရေးလုပ်ငန်းများ နှင့် အကျိုးအမြတ်များရရှိနိုင်သည့် စာချုပ်များ ချုပ်နိုင်ခဲ့သည်။

· မေ ၂၇ ရက်။ မြန်မာနိုင်ငံမှ အေးပက်စ် မဟာစက်မှုလုပ်ငန်းကုမ္ပဏီနှင့် အိန္ဒိယနိုင်ငံမှ တာတာ မော်တော်ယာဉ် ကုမ္ပဏီတို့သည် မြန်မာပြည်၌ တာတာကုမ္ပဏီ၏ အပေါ့စားကုန်တင်ကားများနှင့် နောက်လှန်ကုန်တင်ကားများ ဖြန့်ဖြူးရေး သဘောတူစာချုပ် ချုပ်ခဲ့သည်။ 

· မေ ၂၈ ရက်။ ဂျူဘီးလန့် ရေနံနှင့်ဓာတ်ငွေ့ကုမ္ပဏီနှင့် ပါရမီစွမ်းအင်ဖွံ့ဖြိုးရေးကုမ္ပဏီတို့က မြန်မာ့ရေနံနှင့်ဓာတ်ငွေ့ လုပ်ငန်းနှင့် ရေနံရှာဖွေရေးအတွက် ထုတ်လုပ်မှုခွဲဝေရေးစာချုပ်တခု လက်မှတ်ထိုးခဲ့ကြသည်။

· မေ ၂၈ ရက်။ အိန္ဒိယနိုင်ငံ၏ ဂျေကေအုပ်စု နှင့် မြန်မာအစိုးရ စက်မှုဝန်ကြီးဌာနတို့က မြန်မာနိုင်ငံမှ စက္ကူနှင့်ပျော့ ဖတ်စက်ရုံတခု ငှားရမ်းရေးအတွက် နားလည်မှုစာချွန်လွှာတရပ် လက်မှတ်ထိုးခဲ့ကြသည်။

ဘန်ကီမွန်းက ဒေါ်စုကို တွေ့ဆုံခြင်း

မေ ၁ ရက်နေ့တွင် ကုလသမဂ္ဂ အတွင်းရေးမှူးချုပ် ဘန်ကီမွန်းက ဒေါ်အောင်ဆန်းစုကြည်ကို သူမ၏ ရန်ကုန်မြို့ရှိ နေအိမ်တွင် တွေ့ဆုံခဲ့ပြီးနောက် မြန်မာပြည်သို့ သုံးရက်ကြာအလည်အပတ်ခရီးကို အဆုံးသတ်ခဲ့သည်။[ ၂၀၁၂ ဧပြီလ မြန်မာသတင်းလွှာ ကိုကြည့်ပါ ] ၎င်းက ဒေါ်စု အနေဖြင့် ကျမ်းကျိန်စာသားကို ဆန့်ကျင်သော်လည်း လွှတ်တော်တက်ရန် ဆုံးဖြတ်ခဲ့သည်ကို သဘောကျကြောင်း ပြောခဲ့သည်။ မြန်မာနိုင်ငံမှမပြန်ခင် ဘန်က တိုင်းပြည်၏အနာဂတ်အတွက် "နက်နက်ရှိုင်းရှိုင်း မျှော်လင့် မျှော်မှန်းထားချက်" ရှိကြောင်း၊ သို့သော် ပွင့်လင်းလာသည့်ဖြစ်စဉ်မှာ "မရေမရာမှုနှင့် ကွဲလွယ်ရှလွယ်" ရှိဆဲဖြစ်ကြောင်း ပြောသွားသည်။

စီးပွားရေး

ရန်ကုန်မြို့၌ အလုပ်သမားမငြိမ်သက်မှု ဖြစ်ပွားခြင်း

မေလအတွင်း အလုပ်သမားသပိတ် နှစ်ဆယ့်နှစ်ခု ဖြစ်ခဲ့ရာ အများစုမှာ ရန်ကုန်မြို့၏ စက်မှုဇုံအမျိုးမျိုးတွင် ပေါ်ပေါက် ခဲ့သည်။

· မေ ၉ ရက်။ ရန်ကုန်မြို့ လှိုင်သာယာမြို့နယ်ရှိ ဟိုင်မိုအဆင့်မြင့် ဆံပင်တုစက်ရုံမှ အလုပ်သမား ၁၈၀၀ ခန့်သည် လုပ်ခတိုးမြှင့်ရေးနှင့် လုပ်ငန်းခွင်အခြေအနေတိုးတက်ရေးအတွက် သပိတ်မှောက်ခဲ့ကြသည်။

· မေ ၁၀ ရက်။ ဟိုင်မိုအဆင့်မြင့် ဆံပင်တုစက်ရုံမှ အလုပ်သမားများသည် လုပ်ခတိုးမြှင့်ရေးနှင့် လုပ်ငန်းခွင်အခြေ အနေတိုးတက်ရေးအတွက် ကုမ္ပဏီနှင့် သဘောတူညီချက်ရခဲ့သည်။

· မေ ၁၅ ရက်။ ရန်ကုန်မြို့ လှိုင်သာယာမြို့နယ်ရှိ မြန်မာ့ပုလဲ နှင့် စံပယ်ပွင့် အထည်ချုပ်စက်ရုံများမှ အလုပ်သမား ၁၃၀၀ ခန့်သည် လုပ်ခတိုးမြှင့်ရေးနှင့် လုပ်ငန်းခွင်အခြေအနေတိုးတက်ရေးအတွက် သပိတ်မှောက်ခဲ့ကြသည်။

· မေ ၁၅ ရက်။ ရန်ကုန်မြို့ လှိုင်သာယာမြို့နယ်ရှိ နေမင်းအောင်အထည်ချုပ်စက်ရုံမှ အလုပ်သမားများ သပိတ် မှောက်ကြသည်။

· မေ ၁၆ ရက်။ ရန်ကုန်မြို့ လှိုင်သာယာမြို့နယ်ရှိ မြန်မာ့ပုလဲ၊ စံပယ်ပွင့် နှင့် နေမင်းအောင် အထည်ချုပ်စက်ရုံများ မှ အလုပ်သမား ၁၅၀၀ ခန့်သည် မရမ်းကုန်းမြို့နယ် အလုပ်အကိုင်ရှာဖွေရေးရုံး၌ ထိုင်သပိတ်မှောက် ဆန္ဒပြခဲ့ ကြသည်။

· မေ ၁၇ ရက်။ မေလ ၁၀ ရက်နေ့က အလုပ်သမားများနှင့်ရခဲ့သည့် သဘောတူညီချက်ကို ကုမ္ပဏီပိုင်ရှင်က ပယ် ဖျက်လိုက်ပြီးနောက် ရန်ကုန်မြို့ လှိုင်သာယာမြို့နယ်ရှိ ဟိုင်မိုအဆင့်မြင့်ဆံပင်တုစက်ရုံမှ အလုပ်သမားများက လုပ်ခတိုးမြှင့်ရေးနှင့် လုပ်ငန်းခွင်အခြေအနေတိုးတက်ရေးအတွက် ပြန်လည်သပိတ်မှောက်ခဲ့ကြသည်။

· မေ ၁၈ ရက်။ ရန်ကုန်မြို့ ဝိုင်ဂျေအထည်ချုပ်စက်ရုံမှ အလုပ်သမားများ သပိတ်မှောက်ကြသည်။

· မေ ၂၁ ရက်။ ရန်ကုန်မြို့ မှော်ဘီမြို့နယ်ရှိ မြန်ဒကာစက်မှုဇုံမှ ကရောင်းသံမဏိစက်ရုံမှ အလုပ်သမား ၅၀၀ ခန့် လုပ်ခတိုးမြှင့်ရေးနှင့် အလုပ်သမားအခွင့်အရေး လေးစားရေးအတွက် သပိတ်မှောက်ခဲ့ကြသည်။

· မေ ၂၃ ရက်။ ရန်ကုန်မြို့ ဘရင်းလီးယန့်စကိုင်း ဖိနပ်စက်ရုံမှ အလုပ်သမားများသည် လုပ်ခတိုးရရေးအတွက် သပိတ်မှောက်ကြသည်။

· မေ ၂၄ ရက်။ ရန်ကုန်မြို့ လပ်ကီးရှူး နှင့် ဘရင်းလီးယန့်စတား ဖိနပ်စက်ရုံများမှ အလုပ်သမားများနှင့် ငွေဂန့်ဂေါ် နှင့် အာရှနှင်းဆီ အထည်ချုပ်စက်ရုံများမှ အလုပ်သမား ၁၂၀၀ တို့သည် လုပ်ခတိုးရရေးအတွက် သပိတ်မှောက် ခဲ့ကြသည်။

· မေ ၂၅ ရက်။ အာရှနှင်းဆီ အထည်ချုပ်စက်ရုံ၊ ဘရင်းလီးယန့်စတားနှင့် ဘရင်းလီးယန့်စကိုင်း ဖိနပ်စက်ရုံများ၏ ပိုင်ရှင်များသည် သပိတ်မှောက်အလုပ်သမားများနှင့် သဘောတူညီချက်များ ရရှိခဲ့ပြီး ကုန်ထုတ်လုပ်မှု ပြန်စခဲ့ သည်။

· မေ ၂၅ ရက်။ ရန်ကုန်မြို့ မှော်ဘီမြို့နယ် မြန်ဒကာစက်မှုဇုံရှိ ကရောင်းသံမဏိစက်ရုံမှ သပိတ်မှောက်အလုပ် သမား ၄၀၀ အနက် ၂၅ ယောက်သည် လုပ်ခတိုးရရေးတောင်းဆိုချက်ကို ပိုမိုဖိအားပေးရန် အစာငတ်ခံဆန္ဒပြခဲ့ ကြသည်။

· မေ ၂၆-၂၇ ရက်။ တိုးမြတ်အောင် သိုးမွှေးထိုးစက်ရုံ၊ ဝိုင်ဂျေအထည်ချုပ်စက်ရုံ၊ နေမင်းအောင်အထည်ချုပ်စက်ရုံ၊ ပုလဲအထည်ချုပ်စက်ရုံ၊ အာရှနှင်းဆီအထည်ချုပ်စက်ရုံ၊ စံပယ်ပွင့်အထည်ချုပ်စက်ရုံနှင့် မစ္စတိုင်း ဖိနပ်စက်ရုံတို့မှ အလုပ်သမားများသည် မည်သည့်သဘောတူညီချက်မှမရခဲ့ဘဲ သပိတ်လှန်လိုက်ပြီး အလုပ်ပြန်ဆင်းခဲ့ကြသည်။

· မေ ၂၈ ရက်။ ရန်ကုန်တိုင်း တိုက်ကြီးမြို့နယ်ရှိ တောင်ကိုးရီးယားလူမျိုးပိုင် အီးအဲမ်ဂျီအထည်ချုပ်စက်ရုံမှ ရာနှင့်ချီသော အလုပ် သမားများသည် လုပ်ခတိုးရရေးအတွက် သပိတ်မှောက်ခဲ့ကြသည်။

· မေ ၂၉ ရက်။ ရန်ကုန် မှော်ဘီမြို့နယ် မြန်ဒကာစက်မှုဇုံရှိ ကရောင်းသံမဏိစက်ရုံမှ အလုပ်သမားများသည် လုပ်ခ တိုးရရေးနှင့် ရပိုင်ခွင့်များတောင်းဆိုချက်နှင့်ပတ်သက်၍ ကုမ္ပဏီနှင့်သဘောတူညီချက်ရခဲ့ပြီးနောက် သပိတ်လှန် လိုက်သည်။

· မေ ၂၉ ရက်။ ရန်ကုန် လှိုင်သာယာမြို့နယ်ရှိ တော်ဝင်မြန်မာ ဇာထိုးပန်းထိုးစက်ရုံမှ အလုပ်သမားများ သပိတ် မှောက်ခဲ့သည်။

· မေ ၃၁ ရက်။ ရန်ကုန်တိုင်း တိုက်ကြီးမြို့နယ်ရှိ အီးအဲမ်ဂျီအထည်ချုပ်စက်ရုံမှ အလုပ်သမားများသည် လုပ်ခတိုး မြှင့်ရေးအတွက် ကုမ္ပဏီနှင့်သဘောတူချက် အောင်မြင်စွာရရှိပြီးနောက် အလုပ်ပြန်ဆင်းခဲ့ကြသည်။

· မေ ၃၁ ရက်။ ရန်ကုန် လှိုင်သာယာမြို့နယ်ရှိ အောက်ပါကုမ္ပဏီများမှ အလုပ်သမားများသည် သပိတ်မှောက်ခဲ့ ကြောင်း သတင်းရရှိသည်- ဆန်နီအထည်ချုပ်စက်ရုံ၊ မြန်မာဆန်နီအထည်ချုပ်စက်ရုံ၊ အက်စ်စကွဲယားဖိနပ် စက်ရုံ၊ မြန်မာစီအဲမ်အထည်ချုပ်စက်ရုံ၊ ငွေဂန့်ဂေါ်အထည်ချုပ်စက်ရုံ၊ ကမ္ဘာအထည်ချုပ်စက်ရုံ။ 

IMF က အဓိကစီးပွားရေးပူပန်မှုများကို အလေးထားထောက်ပြခြင်း

မေ ၇ ရက်နေ့တွင် IMF က "မြန်မာနိုင်ငံအတွက် ၂၀၁၁ ခု ပုဒ်မ ၄ တိုင်ပင်ညှိနှိုင်းချက် ဦးစီးအစီရင်ခံစာ" ကိုထုတ်ပြန် ခဲ့သည်။ မတ်လ ၂ ရက်နေ့စွဲတပ်ထားသည့် အစီရင်ခံစာက အစိုးရပေါ်လစီများဖြင့် ကိုင်တွယ်ရမည့် အဓိကစီးပွားရေး ပြဿနာရပ်များကို အောက်ပါအတိုင်းထောက်ပြခဲ့သည်။ 

· မြန်မာနိုင်ငံ၏စီးပွားရေးသည် "ကျဉ်းမြောင်း" ပြီး စွမ်းအင်နှင့်စိုက်ပျိုးရေးအပေါ် ကြီးမားစွာမှီခိုနေသည်။

· အမတော်ကြေး မလုံလောက်ခြင်း၊ ပုဂ္ဂလိကမြေယာပိုင်ဆိုင်ခွင့်ကင်းမဲ့ခြင်းနှင့် အခြေခံအဆောက်အအုံအားနည်း ခြင်းတို့ကြောင့် စိုက်ပျိုးရေးဖွံ့ဖြိုးမှု မတိုးတက်ဘဲ ဖြစ်နေသည်။

· ပို့ကုန်ဝင်ငွေ အဓိကရေသောက်မြစ်အဖြစ် စွမ်းအင်ကဏ္ဍက စိုက်ပျိုးရေးကို ကျော်တက်သွားသော်လည်း ယင်း ကဏ္ဍမှာ အစိုးရထိန်းချုပ်မှုအောက်တွင် လုံးလုံးလျားလျားရှိနေပြီး ပြည်တွင်းစီးပွားရေးနှင့် ကြီးမားစွာကင်းကွာနေ သည်။

· ညံ့ဖျင်းသည့်အခြေခံအဆောက်အအုံ၊ ချို့ငဲ့နေသည့်အတတ်ပညာနှင့် များမြောင်လှသည့် အုပ်ချုပ်ရေးအနှောင် အဖွဲ့များကြောင့် ကုန်ထုတ်လုပ်ရေးကဏ္ဍ မကြီးထွားနိုင်ဖြစ်နေသည်။

IMF အစီရင်ခံစာက အစိုးရကို ဆင်းရဲမှုလျှော့ချရေး၊ လူသားအရင်းအနှီးတည်ဆောက်ရေးနှင့် ပညာ-ကျန်းမာတို့ အပေါ် ပိုမိုသုံးစွဲရေး အလေးထားဖို့ အကြံပြုတိုက်တွန်းထားသည်။

မကြာသေးမီကရသည့် စာရင်းဇယားများက စွမ်းအင်ကဏ္ဍအပေါ် အစိုးရ၏အလွန်အကျွံမှီခိုမှုကို ပြနေသည်။ မေ ၁၅ ရက်တွင် အီလဲဗင်းနယူးစ် အပတ်စဉ်ထုတ်ဂျာနယ်က မြန်မာနိုင်ငံသည် ၂၀၁၂ ခု ပထမသုံးလအတွင်း နိုင်ငံခြားမှ တိုက်ရိုက်ရင်းနှီးမြှုပ်နှံမှု ဒေါ်လာသန်း ၂၇၀ ကျော်ရခဲ့သည်ဟု သတင်းပို့ခဲ့သည်။ ရေနံနှင့်ဓာတ်ငွေ့ကဏ္ဍက စုစုပေါင်း အရင်းအနှီး၏ ၉၁% ရှိခဲ့သည်။

မြန်မာနိုင်ငံတွင် စီးပွားရေးလုပ်ရန်မှာ "စွန့်စွန့်စားစား" လုပ်နေရဆဲဖြစ်

မေ ၁၈ ရက်တွင် ဗြိတိန်နိုင်ငံမှ စွန့်စားရမှုအကဲဖြတ်ကုမ္ပဏီဖြစ်သည့် မေပယ်လ်ခရော့ဖ် က မြန်မာနိုင်ငံစွန့်စားရမှု အစီ ရင်ခံစာသစ်ကိုထုတ်ပြန်ခဲ့ရာ မြန်မာပြည်တွင် ရင်းနှီးမြှုပ်နှံဖို့ကြိုးစားနေသည့် နိုင်ငံခြားကုမ္ပဏီများသည် "ရှုပ်ထွေးလှ သောစိန်ခေါ်မှုများ" ကို ရင်ဆိုင်နေရသည်ဟု ဆိုထားသည်။ ကုမ္ပဏီများသည် "အလွန်အကျွံအစိုးရဗျူရိုကရေစီစနစ်၊ အကျင့်ပျက်ခြစားမှုနှင့် ရှေ့နောက်မညီသောဥပဒေကြပ်မတ်မှုတို့မှ ပေါက်ဖွားလာသည့် လုံးဝနီးနီးရှင်းမရနိုင်သော အန္တရာယ်များ" ကို ကြုံနေကြသည်ဟု မေပယ်လ်ခရော့ဖ်ကဆိုသည်။ ထို့အပြင် လူ့အခွင့်အရေးအဖွဲ့များက ဖြစ်ထွန်းမှု များကို စေ့စေ့စပ်စပ် စောင့်ကြည့်လေ့လာနေသဖြင့် မြန်မာနိုင်ငံ၌ ရင်းနှီးမြှုပ်နှံခြင်းသည် နာမယ်ကြီးကုမ္ပဏီများအဖို့ "ဂုဏ်သတင်းထိခိုက်မည့်အန္တရာယ်" ကိုလဲ ရေတိုကာလအတွင်း ကြုံနိုင်သည်ဟု မေပယ်လ်ခရော့ဖ်က မှတ်ချက်ချ သည်။

မေလအတွင်း အခြားမြန်မာပြည်သတင်းများ

	၁
	ဒီကေဘီအေ တပ်မဟာ ၅ ခေါင်းဆောင် နှုတ်ခမ်းမွှေးက မိမိအား ထိုင်းအစိုးရမှ မူးယစ်ဆေးဝါးဖောက်ကားမှု တွင် ပတ်သက်နေကြောင်း စွပ်စွဲချက်များကို ပယ်ချလိုက်သည်။

	၁
	ရန်ကုန်တိုင်း သံလျင်မြို့နယ်တွင် ကျင်းပသည့် ကမ္ဘာ့အလုပ်သမားနေ့ အခမ်းအနားအတွင်း အလုပ်သမားများ နှင့် အလုပ်သမားရေးရာလှုပ်ရှားတက်ကြွသူများက သမဂ္ဂဖွဲ့စည်းပြီး မှတ်ပုံတင်ရန် ကြိုးစားရာတွင် စည်းရုံးရေးမှူး များသည် အလုပ်ရှင်များနှင့် အစိုးရအာဏာပိုင်များထံမှ အဟန့်အတားများစွာ တွေ့ကြုံရကြောင်း ပြောပြသည်။

	၁
	ဥရောပသမဂ္ဂ နိုင်ငံခြားရေးနှင့် လုံခြုံရေးမူဝါဒဆိုင်ရာ အဆင့်မြင့်ကိုယ်စားလှယ် ကက်သရင်းအက်ရ်ှတန်က မြန် မာနိုင်ငံ၏ ပြုပြင်ပြောင်းလဲရေးအစီအစဉ် စတင်ခဲ့ပြီဖြစ်သော်လည်း နောက်ကြောင်းပြန်လှည့်နိုင်သေးသည်ဟု ပြောလိုက်သည်။

	၁
	သမတသိန်းစိန်က ကမ္ဘာ့အလုပ်သမားနေ့အထိမ်းအမှတ် သဝဏ်လွှာပေးပို့ရာတွင် မြန်မာနိုင်ငံသည် အဓမ္မလုပ် အားပေးခိုင်းစေမှုအသွင်အားလုံးကို "လုံးဝ အပြီးအငြိမ်း" ဖျက်သိမ်းပစ်ရန် "အချိန်တန်ပြီ" ဟု ပြောလိုက်သည်။

	၂
	အမေရိကန်နိုင်ငံခြားရေးဝန်ကြီး ဟီလာရီကလင်တန်က ဒေါ်အောင်ဆန်းစုကြည်နှင့် အသစ်စက်စက်ရွေး ကောက်ခံရသည့် အခြား NLD အမတ်များ လွှတ်တော်တွင်းနေရာယူခြင်းကို ဂုဏ်ပြုချီးကျူးလိုက်သည်။

	၂
	ဗြိတိန် နိုင်ငံခြားရေးဝန်ကြီး ဝီလီယမ်ဟေ့ဂ်က NLD ပါတီဝင်များ လွှတ်တော်တွင် အမတ်နေရာများယူလိုက် ခြင်းသည် မြန်မာနိုင်ငံတွင် ကိုယ်စားပြုဒီမိုကရေစီ အပြည့်အဝဖြစ်ရေးသို့ နောက်ထပ်ခြေလှမ်းတလှမ်းဖြစ်သည် ဟုဆိုလိုက်သည်။ သို့ရာတွင် စိုးရိမ်ပူပန်စရာအကြောင်းတချို့ရှိနေဆဲဖြစ်သည်ဟု ပြောသည်။

	၂
	ကနေဒါ နိုင်ငံခြားရေးဝန်ကြီး ဂျွန်ဘဲယာဒ်က ဒေါ်အောင်ဆန်းစုကြည်နှင့် NLD ကို လွှတ်တော်အတွင်း ဝင် ရောက်ခဲ့သည့် သမိုင်းဝင်ဖြစ်ရပ်အတွက် ဂုဏ်ပြုချီးကျူးလိုက်သည်။

	၂
	တပ်မတော် ကာကွယ်ရေးဦးစီးချုပ် ဒုဗိုလ်ချုပ်မှူးကြီးမင်းအောင်လှိုင်သည် ILO အုပ်ချုပ်ရေးအဖွဲ့ဥက္ကဌ ဂရက်ဂ် ဗိုင်းစ်နှင့် နေပြည်တော်တွင် တွေ့ဆုံဆွေးနွေးခဲ့သည်။

	၂
	သမတ၏အကြံပေး ကိုကိုလှိုင်က သမတသိန်းစိန်သည် ၂၀၁၅ ခု အထွေထွေရွေးကောက်ပွဲအပြီး ၎င်း၏သက် တမ်းကုန်ဆုံးသည့်အခါ အနားယူကောင်းယူမည်ဟု ပြောသည်။

	၃
	ပြည်သူ့လွှတ်တော်ဥက္ကဌ ရွှေမန်းသည် နေပြည်တော်တွင် ILO အုပ်ချုပ်ရေးအဖွဲ့ဥက္ကဌ ဂရက်ဂ်ဗိုင်းစ် ခေါင်း ဆောင်သည့် ကိုယ်စားလှယ်အဖွဲ့နှင့် တွေ့ဆုံဆွေးနွေးပွဲတွင် အလုပ်သမားဥပဒေများ အကောင်အထည်ဖော် ရေးနှင့် ILO နှင့် ပူးပေါင်းဆောင်ရွက်ရေးတို့ကို ဆွေးနွေးခဲ့သည်။

	၃
	KNU အထွေထွေအတွင်းရေးမှူး ဇီပိုးရားစိန်က အစိုးရသည် ကရင်ပြည်နယ်တွင် အဓမ္မလုပ်အားပေးခိုင်းမှုနှင့် ဥယျာဉ်ခြံများမီးရှို့မှုတို့ကို ဆက်လက်လုပ်နေကြောင်း ပြောသည်။

	၃
	KNU ပြောရေးဆိုခွင့်ရှိပုဂ္ဂိုလ် မေဦးမူးထရောက မြန်မာနိုင်ငံမှ လက်ရှိပြုပြင်ပြောင်းလဲမှုများသည် နောက်ပြန် လှည့်နိုင်ကြောင်း ပြောပြီး နိုင်ငံတကာအသိုင်းအဝိုင်းအနေဖြင့် ဖြစ်ထွန်းမှုများကို ဆက်လက်စောင့်ကြည့်ရန် အထူးအရေးကြီးကြောင်း ပြောလိုက်သည်။

	၃
	တပ်မတော်နှင့် KIA အကြား ပြင်းထန်သည့်တိုက်ပွဲများကြောင့် တရုတ်အာဏာပိုင်များက မြန်မာနိုင်ငံမြောက် ပိုင်းရှိ တရုတ်နိုင်ငံသားများကို လုံခြုံရေးအစီအမံများပိုမိုမြှင့်တင်ကြရန် သတိပေးလိုက်သည်။

	၃
	၂၀၀၀ ခုနှစ်နှင့် ၂၀၁၀ ခုနှစ်ကြား၌ ကမ္ဘာတလွှားမှ လက်နက်ပိတ်ဆို့ခံတိုင်းပြည်များအနက် မြန်မာနိုင်ငံသည် ထိပ်တန်းလက်နက်ဝယ်သူဖြစ်ခဲ့ကြောင်း ပြောထားသည့် "မိစ္ဆာကောင်ကို စစ်ဖက်တာဝန်ချပေးခြင်း" အမည်ရှိ အစီရင်ခံစာကို အောက်စ်ဖဲမ် အဖွဲ့က ထုတ်ပြန်လိုက်သည်။

	၄
	ထိုင်းနိုင်ငံ တာ့က်ခရိုင် မဲဆောက်မြို့ရှိ အက်စ်ဒီ ဖက်ရှင်/စိတ်ကူး အထည်ချုပ်စက်ရုံမှ မြန်မာရွှေ့ပြောင်းအလုပ် သမား ၅၀၀ ခန့်သည် လုပ်ခတိုးမြှင့်ရေးနှင့် ရပိုင်ခွင့်များပိုရရေးအတွက် ကုမ္ပဏီနှင့် သဘောတူညီချက်ရခဲ့သည်။ 

	၅
	UNFC ကိုယ်စားလှယ်အဖွဲ့က ဂျပန်နိုင်ငံသို့ ဆယ်ရက်ကြာအလည်အပတ်ခရီးကို အဆုံးသတ်လိုက်ပြီး ဂျပန်နိုင်ငံ အနေနှင့် မြန်မာနိုင်ငံသို့ပေးသည့် ဖွံ့ဖြိုးရေးအကူအညီကို တူညီစွာဝေမျှမှုရှိဖို့ အာမခံရမည်ဟု ဆိုလိုက်သည်။

	၅
	နိုင်ငံ့လွှတ်တော်အတွက် ပြင်ပနှင့်ထိတွေ့ရေးခရီးစဉ်အဖြစ် လွှတ်တော်ကိုယ်စားလှယ် ၇ ယောက် ဂျာမဏီနိုင်ငံ သို့ သွားရောက်ခဲ့သည်။

	၅
	မြန်မာနိုင်ငံ၏ ၂၀၁၄ ခု သန်းခေါင်စာရင်းသည် အားလုံးနှင့်ဆိုင်စေရန်နှင့် ရိုဟင်ဂျာလူမျိုးများကို ထည့်သွင်းရန် ရိုဟင်ဂျာအဖွဲ့အစည်းအချို့က ပူးတွဲကြေညာချက်ထုတ် တောင်းဆိုလိုက်သည်။

	၅
	အီတလီ-ထိုင်း ဖွံ့ဖြိုးရေးကုမ္ပဏီ အရာရှိများက တနင်္သာရီတိုင်းတွင် ထားဝယ်စီမံကိန်းကို ဆက်လုပ်မည်ဟု KNU ကိုယ်စားလှယ်များနှင့် တွေ့ဆုံရာတွင် ပြောလိုက်သည်။

	၆
	ပြည်သူ့လွှတ်တော် ဥက္ကဌ ရွှေမန်းခေါင်းဆောင်သည့် လွှတ်တော်ကိုယ်စားလှယ် အဖွဲ့တဖွဲ့သည် ပြင်ပထိတွေ့ရေး ခရီးစဉ်အဖြစ် ဂျာမဏီနှင့် ဘယ်လ်ဂျီယမ်နိုင်ငံများသို့ ထွက်ခွာသွားသည်။

	၇
	NLD အမတ်သုံးဦးသည် သြစတြေးလျဝန်ကြီးချုပ် ဂျူလီယာဂျစ်လာဒ် အပါအဝင် အစိုးရအဖွဲ့ ဝန်ကြီးမျာနှင့် ကင် ဘာရာမြို့တွင် မြန်မာနိုင်ငံ ဖွံ့ဖြိုးရေးပြဿနာများကို ဆွေးနွေးကြသည်။

	၇
	ဈေးနှုန်းကြီးမြင့်မှုကြောင့် မြန်မာနိုင်ငံတွင် လူ ၁၀၀၀ ၌ ၇ ဦးသာ ကားပိုင်သည်ဟု အစိုးရ ကူးသန်းရောင်းဝယ် ရေးဝန်ကြီး ဝင်းမြင့်ကပြောသည်။

	၇
	ဒီကေဘီအေခေါင်းဆောင် နှုတ်ခမ်းမွှေးကို ထိုင်းအာဏာပိုင်များက မူးယစ်ဆေးဝါးကုန်ကူးမှုဖြင့် စွပ်စွဲခြင်း အတွက် လက်တုန့်ပြန်သည့်အနေဖြင့် ဒီကေဘီအေတပ်ဖွဲ့တဖွဲ့က ကရင်ပြည်နယ်ရှိ ထိုင်း-မြန်မာနယ်စပ်ပေါ်မှ ဂိတ်ပေါက် ၁၀ ခုထက်မနည်းကို ပိတ်ပစ်လိုက်သည်။

	၈
	သြစတြေးလျအကူအညီအဖွဲ့ AusAID က ၂၀၁၂-၂၀၁၃ ခုအတွက် ပင်လယ်ရပ်ခြားဖွံ့ဖြိုးရေးအထောက်အပံ့ အဖြစ် မြန်မာနိုင်ငံအား သြစတြေးလျဒေါ်လာ ၆၃.၈ သန်း (အမေရိကန်ဒေါ်လာနှင့်ဆိုလျှင် ၆၃.၅ သန်း) ပေး မည်ဟုကြေညာသည်။

	၈
	မြန်မာနိုင်ငံဒီမိုကရေစီရေးအိန္ဒိယလွှတ်တော်အမတ်များဆုံရပ်နှင့် ဒေလီမြို့မြန်မာဗဟိုဌာနတို့က အိန္ဒိယဝန်ကြီး ချုပ် မန်မိုဟန်ဆင်း မြန်မာနိုင်ငံသို့ သုံးရက်ကြာအလည်အပတ်သွားစဉ် အစိုးရကို ဒီမိုကရေစီပြုပြင်ပြောင်းလဲမှု များ နောက်ထပ်ဆက်လုပ်ရန် ဖိအားပေးဖို့ တိုက်တွန်းလိုက်သည်။

	၈
	ပိုလန်နိုင်ငံခြားရေးဝန်ကြီး ရာဒိုစလော စီကော်စကီးသည် လေးရက်ကြာအလည်အပတ်ခရီးအဖြစ် နေပြည်တော် သို့ ရောက်ရှိလာသည်။

	၉
	အစိုးရ၏ ရွေးကောက်ပွဲကော်မရှင်မှ ပြုလုပ်ခဲ့သော စုံစမ်းစစ်ဆေးမှုအရ ဧပြီ ၁ ရက်နေ့ ကြားဖြတ်ရွေး ကောက်ပွဲ၌ မဲပြားများကို မသမာမှုလုပ်ထားသည်ဆိုသော NLD ၏စွပ်စွဲချက်များ "အခြေအမြစ်မရှိ"ကြောင်း တွေ့ရှိခဲ့သည်ဟု အစိုးရပိုင်မြန်မာ့အလင်းသတင်းစာက ဆိုသည်။

	၉
	သမတ သိန်းစိန်သည် ပိုလန်နိုင်ငံခြားရေးဝန်ကြီး ရာဒိုစလော စီကော်စကီးနှင့် နေပြည်တော်တွင် တွေ့ဆုံခဲ့ပြီး အီးယူမှ မြန်မာနိုင်ငံအပေါ်ပိတ်ဆို့ဒဏ်ခတ်မှုများအားလုံးကို ရုပ်သိမ်းပေးရေးအတွက် တွန်းအားပေးရန် ပန်ကြား ခဲ့သည်။

	၁၀
	အစိုးရ၏ ရွေးကောက်ပွဲကော်မရှင်က တိုင်းလိုင် (ရှမ်းနီ) အမျိုးသားများ ဖွံ့ဖြိုးရေးပါတီကို မှတ်ပုံတင်ခွင့်ပြုလိုက် သည်။

	၁၀
	အစိုးရက ကချင်ပြည်နယ်ထိုးစစ်များကို ဇွန် ၁၀ ရက်နောက်ဆုံးထား၍ မရပ်စဲပါက နိုင်ငံတကာ့အသိုင်းအဝိုင်း အနေဖြင့် မြန်မာနိုင်ငံအပေါ် ဒဏ်ခတ်ပိတ်ဆို့မှုများကို "ဆိုင်းငံ့ခြင်း သို့မဟုတ် ရုပ်သိမ်းခြင်း" မလုပ်ရန် ပန်ကြား သည့် ကြေညာချက်ကို UNFC ကထုတ်လိုက်သည်။

	၁၀
	နိုင်ငံခြားရင်းနှီးမြှုပ်နှံမှုနှင့် ဖွံ့ဖြိုးရေးအကူအညီ ဆောင်ကျဉ်းပေးသူများသည် မြန်မာပြည်မကိုသာ အာရုံမစိုက်ဘဲ တိုင်းရင်းသားနယ်မြေများကိုလည်း အလေးပေးရန် ဒေါ်အောင်ဆန်းစုကြည်က ပြောလိုက်သည်။

	၁၀
	ပိုလန်နိုင်ငံခြားရေးဝန်ကြီး ရာဒိုစလော စီကော်စကီးသည် ဒေါ်အောင်ဆန်းစုကြည်နှင့် ရန်ကုန်မြို့တွင် တွေ့ဆုံပြီး မြန်မာနိုင်ငံ၏ ဒီမိုကရေစီအပြောင်းအလဲအတွက် ပိုလန်နိုင်ငံ၏ ထောက်ခံအားပေးမှုကို အာမခံခဲ့သည်။

	၁၀
	ဥရောပသမဂ္ဂ နိုင်ငံခြားရေးနှင့် လုံခြုံရေးမူဝါဒဆိုင်ရာ အဆင့်မြင့်ကိုယ်စားလှယ် ကက်သရင်းအက်ရ်ှတန်သည် ပြည်သူ့လွှတ်တော်ဥက္ကဌ ရွှေမန်းနှင့် ဘရပ်ဆဲလ်မြို့တွင် တွေ့ဆုံခဲ့သည်။

	၁၁
	ပိုလန်နိုင်ငံခြားရေးဝန်ကြီး ရာဒိုစလော စီကော်စကီးနှင့် အစိုးရ၏ စွမ်းအင်ဝန်ကြီး သန်းဌေးတို့သည် စွမ်းအင် ကဏ္ဍ၌ ပူးပေါင်းဆောင်ရွက်ခြင်းအပါအဝင် မြန်မာနှင့်ပိုလန်နိုင်ငံအကြား စီးပွားရေးပေါင်းလုပ်ရန် သဘောတူညီ ချက်ရခဲ့သည်။

	၁၂
	ထိုင်း-မြန်မာနယ်စပ်တလျှောက်မှ ဒီကေဘီအေထိန်းချုပ်ဒေသများရှိ နယ်စပ်ဖြတ်ဂိတ် ၁၂ ခုစလုံးကို ဒီကေဘီ အေဂိုဏ်းကွဲတဖွဲ့က ပိတ်ပစ်ခဲ့သည်ကို ပြန်ဖွင့်ပေးလိုက်သည်။

	၁၂
	ဥရောပကော်မရှင်ဥက္ကဌ ဟိုဆေးမန်နျူယယ်လ်ဘားရိုဆိုသည် ပြည်သူ့လွှတ်တော်ဥက္ကဌ ရွှေမန်းနှင့် တွေ့ဆုံခဲ့ သည်။

	၁၅
	ဒေါ်အောင်ဆန်းစုကြည်သည် တောင်ကိုးရီးယားသမတ လီးမြောင်ဘတ်နှင့် ရန်ကုန်မြို့တွင် တွေ့ဆုံခဲ့သည်။

	၁၅
	နိုင်ငံတကာ့အသိုင်းအဝိုင်းသည် မြန်မာနိုင်ငံမှ ပြုပြင်ပြောင်းလဲရေးဖြစ်စဉ်နှင့်ပတ်သက်၍ "အလွန်အကျူး အကောင်းမြင်" နေကြသည်ဟု ဒေါ်အောင်ဆန်းစုကြည်က ပြောလိုက်သည်။

	၁၅
	အစိုးရ၏ ပြန်ကြားရေးဝန်ကြီးဌာနက နိုင်ငံရေးနှင့် ဘာသာရေးစာပေအမျိုးအစားကလွဲ၍ ကျန်စာအုပ်အားလုံး ယခုမှစ၍ စာပေစီစစ်ရေးတင်ရန်မလိုတော့ကြောင်း ကြေညာသည်။

	၁၅
	အစိုးရ၏ နိုင်ငံခြားရေးဝန်ကြီး ဝဏ္ဏမောင်လွင်သည် စင်္ကာပူဝန်ကြီးချုပ် လီးရှင်လွန်း နှင့် နိုင်ငံခြားရေးဝန်ကြီး ရှန်းမုဂမ်တို့ကို စင်္ကာပူတွင် တွေ့ဆုံသည်။

	၁၇
	UNDP အာရှ-ပစိဖိတ်ဒေသဗျူရို ဒါရိုက်တာ အဂျေးချစ်ဘာက မြန်မာနိုင်ငံသည် ၂၀၁၃ ခုတွင်စမည့် သုံးနှစ်ကြာ စီမံကိန်းတခုကို အကောင်အထည်ဖော်ရန် အမေရိကန်ဒေါ်လာ ၁၄၄ သန်းရမည်ဟု ဆိုသည်။

	၁၇
	တနင်္သာရီတိုင်း လောင်းလုံမြို့နယ် ထင်ကြီးရွာမှ ပြည်သူ ၁၀၀၀ ခန့်သည် ၈၈ မျိုးဆက်ကျောင်းသားများကျင်းပ သည့် လူထုစည်းဝေးပွဲသို့တက်ရောက်၍ ဒေသခံလူထုအပေါ် ထားဝယ်စီမံက်ိန်း၏ဂယက်ကို ဆွေးနွေးကြ သည်။

	၁၇
	၂၀၁၁ ခုနှစ်အတွင်း မြန်မာနိုင်ငံ၏ အဝတ်အထည်တင်ပို့မှုသည် အမေရိကန်ဒေါ်လာ သန်းပေါင်း ၇၇၀ ခန့်ရှိ ကြောင်း မြန်မာအထည်ချုပ်လုပ်ငန်းရှင်များအသင်းက ပြောသည်။

	၁၇
	AIPMC က အမေရိကန်နိုင်ငံကို မြန်မာနိုင်ငံ၏ စီးပွားရေးလုပ်ငန်းများအပေါ် ဒဏ်ခတ်ပိတ်ဆို့မှုများ ဆက်ထား ရန် တိုက်တွန်းလိုက်ပြီး မြန်မာနိုင်ငံတွင်းသို့ အလုအယက်ဝင်ရောက်စီးပွားရှာခြင်းသည် နောက်ထပ်လူ့အခွင့် အရေးချိုးဖောက်မှုများကို အားပေးရာရောက်နိုင်ပြီး ထိလွယ်ရှလွယ်အပစ်ခတ်ရပ်စဲရေးများကို အန္တရာယ်ပြုနိုင် သည့်အပြင် လက်ရှိဒီမိုကရေစီပြုပြင်ပြောင်းလဲမှုများအတွက် အားဖြစ်မည့်အစား အတုပ်အနှောင်ဖြစ်စေနိုင် သည်ဟု သတိပေးလိုက်သည်။

	၁၇
	KIO နှင့် အစိုးရ ပဋိပက္ခ အဆုံးသတ်နိုင်အောင် ကုလသမဂ္ဂက ကူညီပေးဖို့ KIO ကပန်ကြားသည့်စာ ရရှိပြီး နောက် အတွင်းရေးမှူးချုပ် ဘန်ကီမွန်းက မြန်မာနိုင်ငံ၌ တိုက်ခိုက်မှုများရပ်စဲဖို့ ဆော်သြလိုက်သည်။

	၁၇
	သမတသိန်းစိန်သည် ရန်ကုန်မြို့တွင် "ပုံမှန်ကျန်းမာရေးစစ်ဆေးမှု" လုပ်ခဲ့သည်။

	၁၈
	သမတသိန်းစိန်သည် နေထိုင်မကောင်းဖြစ်သဖြင့် ရန်ကုန်မြို့ရှိနေအိမ်တွင် အနားယူနေကြောင်း အစိုးရအရာရှိ များက ပြောသည်။ 

	၁၉
	မီဇိုရမ်ပြည်နယ် ဝန်ကြီးချုပ် လားလ်သန်ဟောလက အိန္ဒိယ-မြန်မာနယ်စပ်တလျှောက်တွင် မူးယစ်ဆေးဝါး မှောင်ခိုမှု တိုးပွားလာကြောင်း ပြောသည်။

	၁၉
	ဂျီအိပ် ခေါ် ထိပ်သီး ၈ နိုင်ငံခေါင်းဆောင်များက သမတသိန်းစိန်နှင့် ဒေါ်အောင်ဆန်းစုကြည်တို့က မြန်မာနိုင်ငံ၌ ဒီမိုကရေစီပြုပြင်ပြောင်းလဲမှုများ ဆောင်ကျဉ်းပေးသဖြင့် ချီးကျူးလိုက်သည်။

	၂၀
	ထိုင်းအစိုးရအဖွဲ့က တနင်္သာရီတိုင်း ထားဝယ်မြို့ရှိ ရေနက်ဆိပ်ကမ်းနှင့်စက်မှုဇုံ ဖွံ့ဖြိုးရေးကို အထောက်အကူ ဖြစ်စေရန် ဘတ် ၃၀ ဘီလီယံ (အမေရိကန်ဒေါ်လာ သန်း ၉၇၀) တန်ဖိုးရှိ စီမံကိန်း ၂၀၃ ခုကို ထိုင်းနိုင်ငံတွင် ဆောင်ရွက်ရန် အတည်ပြုလိုက်သည်။

	၂၂
	အစိုးရ၏ ရွေးကောက်ပွဲကော်မရှင်ဥက္ကဌ တင်အေးက ရွေးကောက်ပွဲဝင် ၁၅ ပါတီမှကိုယ်စားလှယ်များနှင့် နေ ပြည်တော်တွင်တွေ့ဆုံရာ၌ ဧပြီ ၁ ရက်နေ့ ကြားဖြတ်ရွေးကောက်ပွဲတွင် "အားနည်းချက်များ" ရှိခဲ့သည်ဟု ဝန်ခံခဲ့ သည်။

	၂၂
	USDP အထွေထွေအတွင်းရေးမှူး ဌေးဦးက တရုတ်နိုင်ငံ ဒုသမတ ရှီကျင်ပင်းနှင့် ပီကင်းမြို့တွင် တွေ့ဆုံစဉ် တရုတ်ကွန်မြူနစ်ပါတီနှင့် ဆက်ဆံရေးများတိုးတက်ဖို့ ၎င်း၏ပါတီကမျှော်လင့်ကြောင်း ပြောခဲ့သည်။

	၂၂
	တပ်မတော်အရာရှိများက ရန်ကုန် မြောက်ဥက္ကလာမြို့နယ်မှ ကျူးကျော်နေထိုင်သူ ၆၀၀ ခန့်ကို နှင်ထုတ်မိန့် ထုတ်ပြန်လိုက်သည်။ 

	၂၃
	အပြည်ပြည်ဆိုင်ရာလွတ်ငြိမ်းချမ်းသာခွင့် အဖွဲ့က တိုင်းရင်းသားဒေသများတွင် တပ်မတော်တပ်ဖွဲ့များ ကျူးလွန် သည့် လူ့အခွင့်အရေးချိုးဖောက်မှုအချို့နှင့် လူသားချင်းစာနာရေးဥပဒေချိုးဖောက်မှုအချို့တို့သည် လူသားမျိုး နွယ်ဆန့်ကျင်ရေးရာဇဝတ်မှု သို့မဟုတ် စစ်ရာဇဝတ်မှုမြောက်သည်ဟု ပြောလိုက်သည်။

	၂၄
	ဂျွန်ဟော့ပ်ကင်းစ်တက္ကသိုလ်က ဒေါ်အောင်ဆန်းစုကြည်ကို ဂရုဏာစာပေဆိုင်ရာ ဂုဏ်ထူးဆောင်ပါရဂူဘွဲ့ ချီးမြှင့်လိုက်သည်။

	၂၄
	ဂျွန်ဟော့ပ်ကင်းစ်တက္ကသိုလ်မှ ဘွဲ့ယူအတန်းသို့ ဗီဒီယိုအမှာစကားပြောရာတွင် ဒေါ်အောင်ဆန်းစုကြည်က မြန်မာနိုင်ငံမှ ပြုပြင်ပြောင်းလဲရေးများသည် စတင်၍ "အဖူးများ ဖူး"လာသော်လည်း အသီးမသီးသေးဟု ပြောခဲ့ သည်။

	၂၄
	အိန္ဒိယအစိုးရက မဏိပူရပြည်နယ် အင်ဖားမှ မန္တလေးသို့ ဘတ်စ်ကားလိုင်းဆွဲရေးကို အတည်ပြုလိုက်သည်။

	၂၄
	တရုတ်နိုင်ငံခြားရေးဝန်ကြီးဌာန ပြောရေးဆိုခွင့်ရှိသူ ဟုန်လေက မြန်မာနိုင်ငံ၏ လျှပ်စစ်ဓာတ်အားပြတ်တောက် မှုများသည် တိုင်းပြည်၏ မလုံလောက်သော ဓာတ်အားပေးစနစ်ကြောင့်ဖြစ်ပြီး တရုတ်နိုင်ငံသည် မြန်မာ့ဓာတ် အားလိုင်းစနစ်ကို အဆင့်မြှင့်ရာ၌ ပူးပေါင်းဆောင်ရွက်ရေးကို ဆွေးနွေးရန် တရုတ်ကုမ္ပဏီများအား အားပေးဖို့ ဆန္ဒရှိသည်ဟု ပြောလိုက်သည်။

	၂၄
	အာဆီယံအတွင်းရေးမှူးချုပ် ဆူရင် ပစ်ဆူဝန်ကလျှပ်စစ်မီးပြတ်တောက်မှုများကို ကန့်ကွက်ဆန္ဒပြမှုများနှင့် ရင် ဆိုင်ရာတွင် အကြမ်းဖက်မှုကိုရှောင်ရှားဖို့ မြန်မာနိုင်ငံအစိုးရအား တိုက်တွန်းလိုက်သည်။

	၂၅
	မလေးရှားလူမျိုးလေးဦးနှင့် ဂျာမန်လူမျိုးတဦးပါဝင်သည့် လမ်းပေါ်သရုပ်ဆောင်သူများကို မေ ၂၄ ရက်က မန္တလေးမြို့၌ ပါဖောမင့် သရုပ်ဆောင်ပွဲလုပ်မှုနှင့် ဆက်စပ်၍ ပြည်နှင်ဒဏ်ပေးလိုက်သည်။

	၂၇
	အစိုးရ၏ သတ္တုတွင်းဝန်ကြီးဌာနက လုံခြုံရေးအကြောင်းပြချက်ဖြင့် ကချင်ပြည်နယ် ဖားကန့်ရှိ ပုဂ္ဂလိကကုမ္ပဏီ များ၏ ကျောက်စိမ်းတူးလုပ်ငန်းအားလုံး ရပ်ဆိုင်းရန် အမိန့်ပေးလိုက်သည်ဟု Voice အပတ်စဉ်ဂျာနယ်က သတင်းပေးသည်။

	၂၉
	အစိုးရ၏ ရွေးကောက်ပွဲကော်မရှင်က NLD အပါအဝင် နိုင်ငံရေးပါတီငါးခု၏ ခေါင်းဆောင်များကို နေပြည်တော် သို့ ဆင့်ခေါ်ပြီး နိုင်ငံတလွှားမှ လျှပ်စစ်မီးပြတ်တောက်မှုဆန္ဒပြပွဲများနှင့် အလုပ်သမားသပိတ်များတွင် ပတ်သက် ခြင်းမပြုရန် သတိပေးလိုက်သည်။

	၂၉
	အမေရိကန် အထက်လွှတ်တော်အမတ် စူစန်ကောလင်းသည် သမတသိန်းစိန်နှင့် ပြည်သူ့လွှတ်တော် ဥက္ကဌ ရွှေမန်းတို့ကို နေပြည်တော်တွင် တွေ့ဆုံခဲ့သည်။

	၃၀
	မည်သည့်ဒုက္ခသည်ကိုမှ ၎င်းတို့၏ဆန္ဒကိုဆန့်ကျင်ပြီး မြန်မာနိုင်ငံသို့ပြန်ရန် အားပေးမည်မဟုတ်ဟု နော်ဝေး နိုင်ငံ ဒုနိုင်ငံခြားရေးဝန်ကြီး တော်ဂျီယာ လာဆင်က ထိုင်း-မြန်မာနယ်စပ်တလျှောက် လုပ်ကိုင်နေကြသော NGO ကိုယ်စားလှယ်များကို ပြောလိုက်သည်။

	၃၁
	မီးရထားပို့ဆောင်ရေးဝန်ကြီး အောင်မင်း ဦးဆောင်သည့် အစိုးရ၏စေ့စပ်ဆွေးနွေးရေးသမားများသည် KIA နှင့် ဆွေးနွေးရန်အတွက် ကချင်ပြည်နယ် မိုးမောက်မြို့နယ် မိုင်ဂျားယန်သို့ ရောက်ရှိလာသည်။

	၃၁
	အစိုးရပိုင် မြန်မာ့အလင်းသတင်းစာ ခေါင်းကြီးတပုဒ်က အစိုးရ၏ "ပြုပြင်ပြောင်းလဲရေး မဟာဗျူဟာ" သည် "နောက်ကြောင်းပြန်မလှည့်နိုင်"ကြောင်းနှင့် "ဒီမိုကရေစီသို့သွားရာလမ်းတွင် နောက်ပြန်လျှောကျခြင်း သို့ မဟုတ် ဘေးချော်ကျခြင်း" ရှိမည်မဟုတ်ဟု ဆိုသည်။


မေလအတွင်းထုတ်ပြန်ခဲ့သည့် မြန်မာနိုင်ငံအကြောင်း အစီရင်ခံစာများ

"၂၀၁၂ ခု သတင်းစာလွတ်လပ်ခွင့်" လွတ်လပ်ရေးဂေဟာအဖွဲ့

"ဆင်ဆာအဖြတ်ဆုံးနိုင်ငံ ၁၀ နိုင်ငံ" သတင်းစာဆရာများကာကွယ်ရေးကော်မတီ CPJ

"မြန်မာနိုင်ငံ (၂၀၁၂) - ပြုပြင်ပြောင်းလဲရေးအတွက် ဂီယာချိန်းခြင်းလော" အရှေ့တောင်အာရှ သတင်းစာ မဟာမိတ် အဖွဲ့ SEAPA

"၂၀၁၂ ခု နှစ်ပတ်လည်အစီရင်ခံစာ - မြန်မာနိုင်ငံ" အပြည်ပြည်ဆိုင်ရာလွတ်ငြိမ်းချမ်းသာခွင့်အဖွဲ့ AI

"မြန်မာနိုင်ငံတွင် လူ့အခွင့်အရေးများကို ပြန်လည်ကြည့်ရှုခြင်း" အပြည်ပြည်ဆိုင်ရာလွတ်ငြိမ်းချမ်းသာခွင့်အဖွဲ့ AI

"၂၀၁၁ ခုနှစ်အတွက် လူ့အခွင့်အရေးကျင့်သုံးမှုများကို အစီရင်ခံချက် - မြန်မာနိုင်ငံ" အမေရိကန် နိုင်ငံခြားရေးဝန်ကြီး ဌာန

"မြန်မာနိုင်ငံမှ လူ့အခွင့်အရေးအခြေအနေ" လူ့အခွင့်အရေးမှတ်တမ်းကွန်ယက်-မြန်မာနိုင်ငံ ND-Burma

"အစွန်းရောက်ဆောင်ရွက်ချက်များ - ၂၀၁၀ ရွေးကောက်ပွဲနောက်ပိုင်း မြန်မာနိုင်ငံတွင် ညှဉ်းပန်းနှိပ်စက်မှုနှင့် မတော် မတရားဆက်ဆံမှု" လူ့အခွင့်အရေးမှတ်တမ်းကွန်ယက်-မြန်မာနိုင်ငံ ND-Burma

"နိုင်ငံတကာ့အသိုင်းအဝိုင်း၏ အချိန်မတိုင်သေးသည့်ဆုလာဘ်များက မြန်မာနိုင်ငံမှ လက်နက်ကိုင်ပဋိပက္ခနှင့် လူ့ အခွင့်အရေးဖောက်ဖျက်မှုများကို မဖြေရှင်း" မြန်မာ့အရေးပူးပေါင်းဆောင်ရွက်သူများ BP

"မရေရာသည့်မြေပြင် - မြန်မာနိုင်ငံအရှေ့ပိုင်းမှ မြေမြှုပ်မိုင်းများ" ကရင်လူ့အခွင့်အရေးအဖွဲ့ KHRG

"ပဋိပက္ခအတွက် ဓာတ်ကူပစ္စည်း" တအာင်း ကျောင်းသားလူငယ်အဖွဲ့ TSYO

"ရွှေဖြူကိုလုယူခြင်း" လားဟူအမျိုးသမီးအဖွဲ့ LWO

"မြန်မာနိုင်ငံမှ လက်ရှိပြုပြင်ပြောင်းလဲရေးများအကြောင်း မိတ်ဆက်" မယ်တော်ဆေးခန်း

"၂၀၁၁ ခု ပုဒ်မ ၄ တိုင်ပင်ညှိနှိုင်းရေးအတွက် ဦးစီးအစီရင်ခံစာ - မြန်မာနိုင်ငံ" အပြည်ပြည်ဆိုင်ရာငွေကြေးရန်ပုံငွေ အဖွဲ့ IMF

"ဒုက္ခရောက်နေသော အာရှအမွေအနှစ်" ကမ္ဘာလုံးဆိုင်ရာအမွေအနှစ်ဖောင်ဒေးရှင်း
ဤစာစောင်တွင်


ခေါင်းစည်းသတင်း


၁ ကချင်ပဋိပက္ခ ပြင်းထန်လာခြင်း


၃ စားနပ်ရိက္ခာနှင့်ခိုလှုံစရာ လိုအပ်နေ သည့် IDP များ


မြန်မာပြည်တွင်းသတင်း


၃ လျှပ်စစ်မီး ဆန္ဒပြပွဲများ


၅ သမိုင်းဝင်ဒေါ်စု


၅ ဒုသမတနှုတ်ထွက်


၆ စေ့စပ်ဆွေးနွေးရေးအဖွဲ့ ပြန်ဖွဲ့


၆ နောက်ထပ်သဘောတူချက်များ လက် မှတ်ထိုး


လူ့အခွင့်အရေး


၇ သတင်းအချက်အလက်လွတ်လပ်ခွင့်


၇ အမေရိကန် လူ့အခွင့်အရေးအစီရင်ခံ စာ


၇ မတရားအမှုစစ်ဆေးခြင်း၊ သေဒဏ်


အိုးအိမ်စွန့်ရမှု


၈ ရိုဟင်ဂျာများ အိန္ဒိယဗီဇာရ


၈ ရိုဟင်ဂျာများ မြန်မာနိုင်ငံမှထွက်ပြေး


၈ ထိုင်းနိုင်ငံရှိ ရွှေ့ပြောင်းဒုက္ခသည်များ


နိုင်ငံတကာ


၉ အမေရိကန်နိုင်ငံက ပိတ်ဆို့အရေးယူမှု များရပ်ဆိုင်း


၉ အစိုးရ-တောင်ကိုးရီးယား ပူးပေါင်း ဆောင်ရွက်မှု


၉ အစိုးရ-မြောက်ကိုးရီးယား ပူးပေါင်း ဆောင်ရွက်မှု


၁၀ အိန္ဒိယနှင့်အစိုးရ ဆက်သွယ်မှုများ အားဖြည့်


၁၀ ဘန်ကီမွန်းက ဒေါ်စုကိုတွေ့ဆုံ


စီးပွားရေး


၁၁ ရန်ကုန်မှ အလုပ်သမား မငြိမ်သက်မှု


၁၂ IMF က စီးပွားရေးပြဿနာများ ထောက်ပြ


၁၂ မြန်မာနိုင်ငံမှ စွန့်စားရသော စီးပွားရေး လုပ်ငန်း


၁၃ အခြား မြန်မာပြည်သတင်းများ


၁၄ အစီရင်ခံစာများ

